Улсын Их Хурлын 2002 оны намрын ээлжит чуулганы 12 дугаар сарын 12-ны өдөр /Пүрэв гариг/-ийн нэгдсэн хуралдаан 9 цаг 10 минутад эхлэв. 


Хуралдааныг Монгол Улсын Их Хурлын дарга С.Төмөр-Очир нээж, гишүүдийн ирц, хэлэлцэх асуудлыг танилцуулав. 


Чуулганы хуралдаанд ирвэл зохих 76 гишүүнээс хуралдаанд нийт 40   гишүүн ирж, 52.6 хувийн ирцтэй байв. Үүнд:


а/Чөлөөтэй: Ж.Бямбадорж, Д.Сугар, Б.Баттулга, Н.Ганбямба, Б.Долгор, Р.Цогтбаатар, Б.Эрдэнэбат, Д.Алтай, Х.Жекей, Н.Энхбаяр, Д.Базарсад, Ш.Бадам, Н.Содномдорж, Ч.Улаан, Ж.Наранцацралт, О.Нигамет, Л.Цэрэнжав, Н.Тогтох, Д.Лүндээжанцан, Д.Арвин, Ц.Нямдорж, Л.Одончимэд, Ч.Раднаа

б/Өвчтэй: Р.Амарсайхан, Д.Дэмбэрэлцэрэн, Т.Эрдэнэбилэгт, Б.Шаравсамбуу, О.Сүрэн, Ц.Дашдорж

в/Тасалсан: Д.Түмэндэмбэрэл

НЭГ.Төрийн өмчөөс аймаг, нийслэлийн өмчлөлд эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчлөлд хүлээн авах тухай УИХ-ын тогтоолын төсөл /хэлэлцэх эсэх/


Хэлэлцэх асуудалтай холбогдуулан Боловсрол, соёл, шинжлэх ухааны яамны дэд сайд Б.Эрдэнэсүрэн, Төрийн өмчийн хорооны дарга Л.Пүрэвдорж, Дэд бүтцийн яамны Төрийн нарийн бичгийн дарга Ц.Цэнгэл, Төрийн өмчийн хорооны Төрийн өмчийн бүртгэл хяналтын албаны дарга В.Нарангэрэл, Дэд бүтцийн яамны Түлш, эрчим хүчний бодлого зохицуулалтын газрын дарга Р.Сундуй, УИХ-ын Тамгын газрын хуулийн зөвлөх Г.Цэрэндулам, Эдийн засгийн байнгын хорооны референт Д.Отгон нар байлцав. 


Хууль санаачлагчийн илтгэлийг УИХ-ын гишүүн, Засгийн газрын Хэрэг эрхлэх газрын дарга Ө.Энхтүвшин танилцуулав. 


Хууль санаачлагчийн илтгэлтэй холбогдуулан УИХ-ын гишүүн С.Батболд, Ш.Гунгаадорж, Н.Болормаа, Б.Баатарзориг, Д.Дондог, П.Жасрай нарын асуусан асуултад ажлын хэсгээс Л.Пүрэвдорж, Б.Эрдэнэсүрэн, Ц.Цэнгэл нар хариулж, нэмэлт тайлбар өгөв. 


Төрийн өмчөөс аймаг, нийслэлийн өмчлөлд эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчлөлд хүлээн авах тухай УИХ-ын тогтоолын  төслийн  талаархи  Эдийн  засгийн байнгын хорооны дүгнэлтийг УИХ-ын гишүүн Р.Гаваа танилцуулав. 


Дүгнэлттэй холбогдуулан УИХ-ын гишүүн Ц.Өөлд асуулт асууж, ажлын хэсгээс Р.Гаваа, Т.Очирхүү нар хариулж, нэмэлт тайлбар өгөв. 

УИХ-ын гишүүн  Ц.Дамиран, С.Батболд нар санал, дүгнэлтээ хэлэв. 

С.Төмөр-Очир: УИХ-ын тогтоолыг хэлэлцэх нь зүйтэй гэж үзсэн Байнгын хорооны саналаар санал хураалт явуулъя.

Бүгд 


43

Зөвшөөрсөн

35

Татгалзсан 

  8

81.4 хувийн саналаар хэлэлцэх нь зүйтэй гэж үзэв. 

Төрийн өмчөөс аймаг, нийслэлийн өмчлөлд эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчлөлд хүлээн авах тухай УИХ-ын тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 

ХОЁР.Yнэт цаасны тухай хуулийн төсөл /эцсийн хэлэлцүүлэг/


Хэлэлцэж буй асуудалтай холбогдуулан Yнэт цаасны хорооны дарга С.Гүндэнбал, Монголбанкны Тэргүүн дэд ерөнхийлөгч А.Батсүх, Yнэт цаасны хорооны хэлтсийн дарга Б.Аюуш, Yнэт цаасны хорооны хэлтсийн дарга Х.Володя, Монголын хөрөнгийн биржийн захирал Д.Дорлигсүрэн, УИХ-ын Тамгын газрын хуулийн зөвлөх С.Магнайсүрэн, Эдийн засгийн байнгын хорооны референт Д.Отгон нар байлцав. 


Хуулийн төслийн талаархи Эдийн засгийн байнгын хорооны танилцуулгыг УИХ-ын гишүүн Ц.Ням-Осор танилцуулав.
С.Төмөр-Очир: Байнгын хорооноос оруулж ирсэн зарчмын зөрүүтэй саналаар санал хураалт явуулав. 


1.Төслийн 36.1.4, 36.1.5-ыг тус тус хасах.

“36.1.4. Хорооны төсвийн зарцуулалтад хяналт тавих;

 36.1.5. ажлын албаны бүтэц, орон тоо, цалингийн хэмжээг батлах;” гэсэн Эдийн засгийн байнгын хорооны санал. Эдийн засгийн байнгын хорооны саналыг дэмжье гэдгээр санал хураалт явуулъя. 


Бүгд 


42

Зөвшөөрсөн

36

Татгалзсан 

  6

85.7 хувийн саналаар Байнгын хорооны санал дэмжигдэв. 

2.Төслийн 38 дугаар зүйлийг дор дурдсанаар өөрчлөн найруулах.

“38 дугаар зүйл. Үнэт цаасны зах зээлийн тухай хууль тогтоомж зөрчигчдөд хүлээлгэх хариуцлага
38.1.Үнэт цаасны гүйлгээний хяналтын улсын байцаагч үнэт цаасны зах зээлийн тухай хууль тогтоомж зөрчсөн этгээдэд эрүүгийн хариуцлага хүлээлгэхээргүй байвал дор дурдсан захиргааны шийтгэл ногдуулна:

38.1.1.Энэ хуулийн 19.2.1, 19.2.4, 19.2.5, 19.2.6, 19.2.7, 19.2.8, 19.2.11, 21.3.1, 21.3.3, 21.4, 26.8, 27.3, 7.2, 9.5, 9.6, 10.1.2, 10.1.3, 10.1.4, 11.7, 11.8, 12 дугаар зүйл, 14.1, 14.2, 15.1-д заасныг зөрчсөн бол иргэнийг 20000-40000, албан тушаалтныг 30000-50000, хуулийн этгээдийг 100000-200000 төгрөгөөр торгох;

38.1.2.Энэ хуулийн 22.3, 25.5, 26.9, 29.3, 7,8, 9.3, 16 дугаар зүйл, 17.3, 13.1-д заасныг зөрчсөн бол албан тушаалтныг 40000-60000, хуулийн этгээдийг 200000-250000 төгрөгөөр торгох.” Эдийн засгийн байнгын хорооны санал. Эдийн засгийн байнгын хорооны саналыг дэмжье гэдгээр санал хураалт явуулъя. 


Бүгд 


41

Зөвшөөрсөн

38

Татгалзсан 

  3

92.7 хувийн саналаар Байнгын хорооны санал дэмжигдэв. 

Эдийн засгийн байнгын хорооноос дахин санал хураалгах шаардлагатай гэсэн горимын санал гаргасан. Байнгын хорооны горимын саналыг дэмжье гэдгээр санал хураалт явуулъя.

Бүгд 


41

Зөвшөөрсөн 
36

Татгалзсан 

  5

87.8 хувийн саналаар горимын санал дэмжигдэв. 
 

3.Төслийн 9.8-ын:


“Үнэт цаасыг” гэсний өмнө “Нэмж гаргасан” гэж нэмэх. Эдийн засгийн байнгын хорооны санал. Эдийн засгийн байнгын хорооны саналыг дэмжье гэдгээр санал хураалт явуулъя. 


Бүгд 


41

Зөвшөөрсөн

38

Татгалзсан 

  3

92.7 хувийн саналаар Байнгын хорооны санал дэмжигдэв. 

4. Төслийн 22.2, 23.2-ын:

“түүний гишүүн байгууллагууд бүрдүүлэх бөгөөд түүний” гэснийг хасах. УИХ-ын гишүүн Ц.Дашдоржийн санал. Эдийн засгийн байнгын хороо дэмжсэн.  Эдийн засгийн байнгын хорооны саналыг дэмжье гэдгээр санал хураалт явуулъя. 


Бүгд 


41

Зөвшөөрсөн

35

Татгалзсан 

  6

85.4 хувийн саналаар Байнгын хорооны санал дэмжигдэв. 

5.Төслийн 22.3-ын:


“үнэт цаасны зах зээлд оролцогч мэргэжлийн байгууллагын үүсгэн байгуулагч, хувь нийлүүлэгч байх,”, “өөрийн нэрийн өмнөөс” гэснийг хасах. Эдийн засгийн байнгын хорооны санал. Эдийн засгийн байнгын хорооны саналыг дэмжье гэдгээр санал хураалт явуулъя. 


Бүгд 


41

Зөвшөөрсөн

33

Татгалзсан 

  8

80.5 хувийн саналаар Байнгын хорооны санал дэмжигдэв. 

6.Төслийн 30.2, 30.3-ыг тус тус хасах.

“30.2. Хөрөнгө оруулалтын зөвлөхөөр ажиллахыг хүссэн компани нь үнэт цаасны зах зээлд мэргэжлийн үйл ажиллагаа явуулах зөвшөөрөл хүссэн өргөдлийг Хороонд гаргана. Өргөдөлд ямар байгууллагын нэрийн дор үйл ажиллагаа явуулах, зөвлөхөөр ажиллахыг хүсэгчийн боловсрол, мэргэжил, сүүлийн 3 жилийн хугацаанд эрхэлсэн ажил байдлын талаар болон Хорооноос заасан бусад холбогдох мэдээллийг тусгасан байна.

30.3. Хөрөнгө оруулалтын зөвлөхийн эрх, үүрэг, ажиллах журмыг Хороо тогтооно.” Эдийн засгийн байнгын хорооны санал. Эдийн засгийн байнгын хорооны саналыг дэмжье гэдгээр санал хураалт явуулъя. 


Бүгд 


41

Зөвшөөрсөн

33

Татгалзсан 

  8

80.5 хувийн саналаар Байнгын хорооны санал дэмжигдэв. 


7.Төсөлд дор дурдсан агуулгатай 39 дүгээр зүйл нэмэх.


39 дүгээр зүйл. Хууль хүчин төгөлдөр болох



39.1. Энэ хууулийг 2003 оны 1 дүгээр сарын 1-ний өдрөөс эхлэн дагаж мөрдөнө.


39.2. Энэ хуулийн Хөрөнгө оруулалтын сан болон Брокер, дилерийн компанийн хувь нийлүүлсэн хөрөнгийн хэмжээг заасан 26.3, 27.1 дэх хэсгийг 2003 оны 7 дугаар сарын 1-ний өдрөөс эхлэн дагаж мөрдөнө” гэсэн байна.  Эдийн засгийн байнгын хорооны санал. Эдийн засгийн байнгын хорооны саналыг дэмжье гэдгээр санал хураалт явуулъя. 


Бүгд 


42

Зөвшөөрсөн

33

Татгалзсан 

  9

78.6 хувийн саналаар Байнгын хорооны санал дэмжигдэв. 


Yнэт цаасны тухай хуулийг батлая гэдгээр санал хураалт явуулъя. 


Бүгд 


42


Зөвшөөрсөн 
39


Татгалзсан 

  3


92.9 хувийн саналаар Yнэт цаасны тухай хууль батлагдав. 


УИХ-ын гишүүн Л.Гүндалай чуулганы нэгдсэн хуралдаанд 10.25 цагт орж ирээд, ирц бүрдээгүй байгааг УИХ-ын даргад хэлэв. /УИХ-ын гишүүн Л.Гүндалай, У.Хүрэлсүх нар хоорондоо үг хаялцаж маргалдав/.

Yнэт цаасны тухай хууль батлагдсантай холбогдуулан Хууль хүчингүй болсонд тооцох тухай хуулийг батлая гэдгээр санал хураалт явуулъя. 

Бүгд 


41

Зөвшөөрсөн

31

Татгалзсан 

10

75.6 хувийн саналаар Хууль хүчингүй болсонд тооцох тухай хууль бүхэлдээ батлагдав. 

Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийг батлая гэдгээр санал хураалт явуулъя.

Бүгд 


40

Зөвшөөрсөн 
37

Татгалзсан 

  3

92.5 хувийн саналаар Аж ахуйн үйл ажиллагааны тусгай зөвшөөрлийн хуульд нэмэлт, өөрчлөлт оруулах тухай хууль бүхэлдээ батлагдав. 

УИХ-ын дарга Хуралдаан зохион байгуулах ажлын албаныханд чуулганы нэгдсэн хуралдаанд санал хураах үед байхгүй байгаа гишүүдийг дуудаж авчрах, мөн УИХ-ын гишүүдийг ирц хүрэхгүй байна гэдгийг сануулж байхыг анхааруулав. 

ГУРАВ.Хоршооны тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/


Хэлэлцэж буй асуудалтай холбогдуулан Хүнс, хөдөө аж ахуйн сайд Д.Насанжаргал, Монголбанкны Тэргүүн дэд ерөнхийлөгч А.Батсүх, Хүнс, хөдөө аж ахуйн яамны Стратеги бодлого, төлөвлөлтийн газрын дарга Г.Даваадорж, Монголбанкны Хуулийн хэлтсийн дарга Г.Эрдэнэбаяр, Хууль зүй, дотоод хэргийн яамны мэргэжилтэн Д.Ганбат, Монголбанкны хэлтсийн дарга Л.Чимгээ, Санхүү, эдийн засгийн яамны хэлтсийн дарга Д.Баясгалан, мөн яамны мэргэжилтэн Б.Түвшинжаргал, УИХ-ын Тамгын газрын хуулийн зөвлөх Г.Цэрэндулам, Эдийн засгийн байнгын хорооны референт Д.Отгон нар байлцав.  


Хуулийн төслийн талаархи Эдийн засгийн байнгын хорооны танилцуулгыг УИХ-ын гишүүн Н.Гэрэлсүрэн танилцуулав. 


Эдийн засгийн байнгын хорооны танилцуулгатай холбогдуулан УИХ-ын гишүүн А.Шагдарсүрэн, Н.Болормаа, Х.Балсандорж, А.Базархүү нарын асуусан асуултад ажлын хэсгээс Г.Цэрэндулам, УИХ-ын гишүүн Т.Очирхүү нар хариулж, нэмэлт тайлбар өгөв. 

С.Төмөр-Очир: Дахин санал хураалгах нь зүйтэй гэсэн Байнгын хорооны саналыг дэмжье гэдгээр санал хураалт явуулъя. 

Бүгд 


40

Зөвшөөрсөн

32

Татгалзсан 

  8

80.0 хувийн саналаар дахин санал хураах нь зүйтэй гэж үзэв. 


11.00 цагаас 11.40 цагт завсарлав. 

С.Төмөр-Очир: Санал хураалт явуулъя. 

1.Төслийн 482.5-ыг “хадгаламж, зээлийн хүүг тодорхойлох журмыг бүх гишүүдийн хурлаас тогтооно.” гэж өөрчлөх. УИХ-ын гишүүн А.Базархүүгийн санал, Эдийн засгийн байнгын хороо дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.

Бүгд 


39

Зөвшөөрсөн 
28

Татгалзсан 

11

71.8 хувийн саналаар Байнгын хорооны санал дэмжигдэв. 

2.484.6 дахь заалтыг хасах. УИХ-ын гишүүн А.Базархүүгийн гаргасан санал. Эдийн засгийн байнгын хороо дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.

Бүгд 


39

Зөвшөөрсөн 
18

Татгалзсан 

21

53.8 хувийн саналаар Байнгын хорооны санал дэмжигдсэнгүй. 


Гишүүдийн ирц хүрээгүйн улмаас дахин санал хураалт явуулав. 


Бүгд 


39


Зөвшөөрсөн 
22


Татгалзсан

17


56.4 хувийн саналаар Байнгын хорооны санал дэмжигдэв. 

3.“Хадгаламж, зээлийн үйл ажиллагаа эрхлэх хоршоо нь өөрийн гишүүн бус этгээдээс хадгаламж авсан буюу өөрийн гишүүн бус этгээдэд зээл олгосон, хадгаламж авах, зээл олгохоор зар сурталчилгаа хийсэн бол шүүгч тухайн үйл ажиллагаанаас олсон орлогыг хурааж, гэм буруутай иргэнийг 10000-50000 хүртэл төгрөг, хоршоог 50000-250000 хүртэл төгрөгөөр торгоно. ” гэсэн заалт нэмэх УИХ-ын гишүүн А.Базархүүгийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.


Бүгд 


40


Зөвшөөрсөн 
36


Татгалзсан

  4


90.0 хувийн саналаар Байнгын хорооны санал дэмжигдэв. 

4.Төслийн 1 дүгээр зүйлийн 5/ “8.3.Хадгаламж, зээлийн үйл ажиллагаа эрхлэх хоршооны актив нь хоршооны касс, банкин дахь бэлэн мөнгө, хоршооноос гишүүддээ олгосон зээл, хөрөнгө оруулалт, хуримтлагдсан хүүгийн орлого, урьдчилж төлсөн зардал, үндсэн хөрөнгө  болон бусад активаас бүрдэнэ.”, 6/ “8.4. Хадгаламж, зээлийн үйл ажиллагаа эрхлэх хоршооны пассив нь гишүүдийн хадгаламж, бусад санхүүгийн байгууллагаас авсан зээл, хадгаламжийн хүүгийн хуримтлагдсан өглөг бусад пассиваас бүрдэнэ. ” гэсэн заалтуудыг хасах. 
Ажлын хэсгийн санал. Эдийн засгийн байнгын хороо дэмжсэн санал, Эдийн засгийн байнгын хорооны саналыг дэмжье гэдгээр санал хураалт явуулъя.


Бүгд 


40


Зөвшөөрсөн 
35


Татгалзсан

  5


87.5 хувийн саналаар Байнгын хорооны санал дэмжигдэв. 

5.Төслийн 1 дүгээр зүйлийн 8 дахь заалтаас “санхүүгийн асуудал эрхэлсэн төрийн захиргааны төв байгууллагатай зөвшилцөж” гэснийг хасах. УИХ-ын гишүүн А.Базархүүгийн санал. УИХ-ын гишүүн Н.Гэрэлсүрэн цөөнх болсон. Эдийн засгийн байнгын хороо дэмжсэн санал. Эдийн засгийн байнгын хорооны саналыг дэмжье гэдгээр санал хураалт явуулъя.


Бүгд 


40


Зөвшөөрсөн 
31


Татгалзсан

  9


77.5 хувийн саналаар Байнгын хорооны санал дэмжигдэв. 

С.Төмөр-Очир: 48.4.2.6. Тэргүүлэгчид зээлийн хүү тогтооно гэсэн заалтыг нэмэх гэсэн УИХ-ын гишүүн Х.Балсандоржийн санал. Эдийн засгийн байнгын хороо дэмжээгүй санал. Эдийн засгийн байнгын хорооны саналыг дэмжье гэдгээр санал хураалт явуулъя. 

Бүгд 


40

Зөвшөөрсөн 
26

Татгалзсан

14

65.0 хувийн саналаар Байнгын хорооны санал дэмжигдэв. 

Хоршооны тухай хуульд нэмэлт, өөрчлөлт оруулах тухай хуулийг батлая гэдгээр санал хураалт явуулъя.

Бүгд 


40

Зөвшөөрсөн

37

Татгалзсан 

  3

92.5 хувийн саналаар Хоршооны тухай хуульд нэмэлт, өөрчлөлт оруулах тухай хууль батлагдав. 


ДӨРӨВ.Банк бус санхүүгийн үйл ажиллагааны тухай хуулийн төсөл /эцсийн хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн дэд сайд Ц.Мөнх-Оргил, Монголбанкны Тэргүүн дэд ерөнхийлөгч А.Батсүх, Монголбанкны Хяналт шалгалтын газрын дарга Л.Чимгээ, Монголбанкны хуулийн хэлтсийн захирал Г.Эрдэнэбаяр, Санхүү, эдийн засгийн яамны Банк, санхүүгийн секторын хэлтсийн дарга О.Эрдэмбилэг, Хууль зүй, дотоод хэргийн яамны Хууль зүйн бодлогын газрын мэргэжилтэн Х.Бум-Эрдэнэ, УИХ-ын Тамгын газрын хуулийн ахлах зөвлөх Б.Балган, Эдийн засгийн байнгын хорооны референт Д.Отгон нар байлцав. 


 Хуулийн төслийн талаархи Эдийн засгийн байнгын хорооны танилцуулгыг УИХ-ын гишүүн Ч.Авдай танилцуулав. 


Эдийн засгийн байнгын хорооны танилцуулгатай холбогдуулж УИХ-ын гишүүн А.Шагдарсүрэн, Н.Баяртсайхан нарын асуусан асуултад ажлын хэсгээс Т.Очирхүү, Л.Чимгээ, Ц.Дамиран, Засгийн газрын Хэрэг эрхлэх газрын дарга Ө.Энхтүвшин нар хариулж, нэмэлт тайлбар өгөв.

С.Төмөр-Очир: Эдийн засгийн байнгын хорооноос дахин санал хураалгах шаардлагатай гэсэн горимын санал гаргасан. Эдийн засгийн байнгын хорооны саналыг дэмжье гэдгээр санал хураалт явуулъя. 

Бүгд 


40

Зөвшөөрсөн

37

Татгалзсан

  3

92.5 хувийн саналаар санал хураалгах нь зүйтэй гэж үзэв. 


Төслийн 6.1-ийн “хуулийн этгээд, Засгийн газар хоорондын хэлэлцээрээр зөвшөөрөгдсөн” гэснийг “болон” гэж өөрчлөх. Эдийн засгийн байнгын хорооны санал. Эдийн засгийн байнгын хорооны саналыг дэмжье гэдгээр санал хураалт явуулъя.


Бүгд 


39


Зөвшөөрсөн 
33


Татгалзсан 

  6


84.6 хувийн саналаар Байнгын хорооны санал дэмжигдэв. 


Банк бус санхүүгийн үйл ажиллагааны тухай хуулийг батлая гэдгээр санал хураалт явуулъя. 


Бүгд


39


Зөвшөөрсөн

36


Татгалзсан

  3


92.3 хувийн саналаар Банк бус санхүүгийн үйл ажиллагааны тухай хууль батлагдав. 


Банк бус санхүүгийн үйл ажиллагааны тухай хууль батлагдсантай холбогдуулан Аж ахуйн үйл ажиллагааны тусгай зөвшөөрлийн хуульд нэмэлт оруулах тухай хуулийг батлая гэдгээр санал хураалт явуулъя. 


Бүгд


39


Зөвшөөрсөн

35


Татгалзсан

  4


89.7 хувийн саналаар Аж ахуйн үйл ажиллагааны тусгай зөвшөөрлийн хуульд нэмэлт оруулах тухай хууль батлагдав. 


Захиргааны хариуцлагын тухай хуульд нэмэлт оруулах тухай хуулийг батлая гэдгээр санал хураалт явуулъя.


Бүгд


40


Зөвшөөрсөн

38


Татгалзсан

  2


95.0 хувийн саналаар Захиргааны хариуцлагын тухай хуульд нэмэлт оруулах тухай хууль батлагдав. 


Уг хуулийн үйлчлэх хугацааны хувьд 2003 оны 2 сарын 1 гэдгээр санал хураалт явуулъя. 


Бүгд


40


Зөвшөөрсөн

37


Татгалзсан

  3


92.5 хувийн саналаар 2003 оны 2 сарын 1-нээс мөрдөх хугацааг тогтоов. 


ТАВ.Төрийн зарим байгууллагын удирдах албан тушаалын ангилал, зэрэглэлийг тогтоох тухай УИХ-ын 1995 оны 42 дугаар тогтоолд нэмэлт оруулах тухай УИХ-ын тогтоолын төсөл /хэлэлцэх эсэх/


Хэлэлцэх асуудалтай холбогдуулан Төрийн албаны зөвлөлийн дарга Ж.Норовсамбуу, УИХ-ын Тамгын газрын хуулийн зөвлөх Д.Насанжаргал, Төрийн байгуулалтын байнгын хорооны референт Э.Энхнаран нар байлцав.  



Тогтоолын төслийн талаархи Төрийн байгуулалтын байнгын хорооны дүгнэлтийг УИХ-ын гишүүн Д.Дондог танилцуулав. 

С.Төмөр-Очир: УИХ-ын 1995 оны 42 дугаар тогтоолд нэмэлт, өөрчлөлт оруулах тухай УИХ-ын тогтоолыг хэлэлцэх нь зүйтэй гэсэн Төрийн байгуулалтын байнгын хорооны саналыг дэмжье гэдгээр санал хураалт явуулъя. 

Бүгд


40


Зөвшөөрсөн

34


Татгалзсан

  6


85.0 хувийн саналаар хэлэлцэх нь зүйтэй гэж үзэв. 

Төрийн байгуулалтын байнгын хорооноос анхны хэлэлцүүлэгтэй нь хамт хийе гэсэн горимын санал гаргасан, горимын саналыг дэмжье гэдгээр санал хураалт явуулъя.

Бүгд


40


Зөвшөөрсөн

36


Татгалзсан

  4


90.0 хувийн саналаар анхны хэлэлцүүлгээр батлах нь зүйтэй гэсэн горимын санал дэмжигдэв. 


Төрийн зарим байгууллагын удирдах албан тушаалын ангилал, зэрэглэлийг тогтоох тухай УИХ-ын 1995 оны 42 дугаар тогтоолд нэмэлт оруулах тухай УИХ-ын тогтоолыг батлая гэдгээр санал хураалт явуулъя. 


Бүгд


40


Зөвшөөрсөн

35


Татгалзсан

  5


87.5 хувийн саналаар Төрийн зарим байгууллагын удирдах албан тушаалын ангилал, зэрэглэлийг тогтоох тухай УИХ-ын 1995 оны 42 дугаар тогтоолд нэмэлт оруулах тухай УИХ-ын тогтоол батлагдав. 

ТАВ.Эцсийн найруулга 


Эрдэнэсийн сангийн тухай хуульд нэмэлт, өөрчлөлт оруулах тухай Монгол Улсын хууль, Төрийн өмчийг 2001-2004 онд хувьчлах үндсэн чиглэлд өөрчлөлт оруулах тухай УИХ-ын тогтоол, Хуулийн төсөл буцаах тухай УИХ-ын тогтоолын эцсийн найруулгуудыг сонсов. 

Хуралдаан 12 цаг 40 минутад өндөрлөв.

ТЭМДЭГЛЭЛТЭЙ ТАНИЛЦСАН:

УИХ-ЫН ТАМГЫН ГАЗРЫН

ЕРӨНХИЙ НАРИЙН БИЧГИЙН

ДАРГА 






Д.БАТБААТАР

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА 





С.ЭРДЭНЭЧИМЭГ

 УЛСЫН ИХ ХУРЛЫН 2002 ОНЫ НАМРЫН ЭЭЛЖИТ ЧУУЛГАНЫ

   12 ДУГААР САРЫН 12-НЫ ӨДӨР /ПYРЭВ ГАРИГ/-ИЙН НЭГДСЭН

                     ХУРАЛДААНЫ ДЭЛГЭРЭНГҮЙ ТЭМДЭГЛЭЛ
С.Төмөр-Очир: Гишүүдийнхээ өглөөний амгаланг айлтгая. Ирц 51.3 хувьтай боллоо, УИХ-ын чуулганы 12 дугаар сарын 12-ны өдрийн нэгдсэн хуралдаан нээснийг мэдэгдье. 

За өнөөдрийн нэгдсэн хуралдаанаар дараах асуудлуудыг хэлэлцэхээр төлөвлөж байна. Төрийн өмчөөс аймаг, нийслэлийн өмчлөлд эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчлөлд хүлээн авах тухай УИХ-ын тогтоолын төсөл /хэлэлцэх эсэх/, Yнэт цаасны тухай хуулийн төсөл /эцсийн хэлэлцүүлэг/, Хоршооны тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/, Банк бус санхүүгийн үйл ажиллагааны тухай хуулийн төсөл /эцсийн хэлэлцүүлэг/, Төрийн зарим байгууллагын удирдах албан тушаалын ангилал, зэрэглэлийг тогтоох тухай УИХ-ын 1995 оны 42 дугаар тогтоолд нэмэлт оруулах тухай УИХ-ын тогтоолын төсөл /хэлэлцэх эсэх/ -ийг хэлэлцэхээр төлөвлөж байна. 


Өнөөдрийн хэлэлцэх хэргийн төлөвлөгөөнд оруулахаар төлөвлөж байсан хоёр асуудал Байнгын хорооны хуралдаанаар ороогүйгээс болж хойшлогдсон, тийм учраас өнөөдрийн чуулган дээр хэлэлцэх асуудал жаахан цөөхөн байгаа, ялангуяа манай УИХ-ын гишүүд хууль санаачилчихаад уг хуулийн Байнгын хороогоор хэлэлцэх үед алга болчихдог ийм муу зуршил байна. Наранцацралт гишүүн, Гүндалай гишүүн хоёр Малын татвараас чөлөөлөх тухай хууль өргөн барьсан, хэлэлцье гэж урд нь хэлсэн, урд өдөр нь таны өргөн барьсан хуулийг хэлэлцэх гэж байна шүү гэж Гүндалай гишүүнд мэдэгдсэн, маргааш нь болсон гадаад явчихсан гээд алга болсон, Одончимэд гишүүн бас нэг хууль өргөн барьсан, өргөн барихдаа таны хуулийг энэ 7 хоногт хэлэлцэнэ шүү гэсэн, бас хөдөө явчихсан. Ингээд хоёр асуудал хэлэлцэхээр төлөвлөсөн асуудал Байнгын хороогоор хэлэлцэгдэж чадаагүй учраас өнөөдрийн хэлэлцэх хэргийн төлөвлөгөөнд орж чадсангүй. Цаашдаа манай УИХ-ын гишүүд энийг анхаарах хэрэгтэй байна. 


Нөгөө талаар энэ бас өнөөдөр Нийгмийн хамгаалал, хөдөлмөрийн яамнаас Нийгмийн халамжийн тухай семинар хийж байгаа юм байна, энэ яамдуудтай яриад энэ чуулгантай өдөр ийм семинар хийдгийг болиулмаар байна, бид нар чинь 1 дэх, 2 дахь, 3 дахь гээд чуулгангүй өдрүүд байж байна, тэгэхээр Байнгын хороод өөрсдөө энийг яамдуудтайгаа ярьж чуулганы нэгдсэн хуралдаангүй өдөр энэ семинаруудыг зохион байгуулах арга хэмжээ энэнээс хойш аваарай гэдгийг анхааруулъя. 


За ингээд эхнийхээ хэлэлцэх асуудалд оръё. 

НЭГ.Төрийн өмчөөс аймаг, нийслэлийн өмчлөлд эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчлөлд хүлээн авах тухай УИХ-ын тогтоолын төсөл /хэлэлцэх эсэх/


Ажлын хэсэгт Боловсрол, соёл, шинжлэх ухааны дэд сайд Б.Эрдэнэсүрэн, Төрийн өмчийн хорооны дарга Л.Пүрэвдорж, Дэд бүтцийн яамны Төрийн нарийн бичгийн дарга Цэнгэл, Төрийн өмчийн хорооны Төрийн өмчийн бүртгэл, хяналтын албаны дарга Нарангэрэл, Дэд бүтцийн яамны Түлш, эрчим хүчний бодлого зохицуулалтын газрын дарга Сундуй нар ирсэн байна. 


Төслийн талаар хууль санаачлагчийн илтгэлийн талаар сонсоё. Хууль санаачлагчийн илтгэлийг Засгийн газрын гишүүн, Засгийн газрын Хэрэг эрхлэх газрын дарга, УИХ-ын гишүүн Ө.Энхтүвшин танилцуулна. Ө.Энхтүвшин даргыг индэрт урьж байна. 


Ө.Энхтүвшин: УИХ-ын дарга, эрхэм гишүүд ээ.


Засгийн газар Төрийн өмчөөс аймаг, нийслэлийн өмчид эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчид хүлээн авах тухай УИХ-ын тогтоолын төслийг УИХ-д өргөн мэдүүлсэн билээ. Төрийн өмчөөс орон нутгийн өмчид эд хөрөнгө шилжүүлэх, орон нутгийн өмчөөс төрд өмч буцаан шилжүүлэх талаар орон нутаг, яамдаас тавьсан санал хүсэлтийг судлан үзсний үндсэн дээр Засгийн газар энэхүү тогтоолын төслийг боловсруулсан юм. 


Нэгдүгээрт нь УИХ-ын тогтоолын төсөлд зааснаар нийт 3,847,428.0 мянган төгрөгийн үнэ бүхий эд хөрөнгийг орон нутагт шилжүүлэхийг санал болгож байна. Yүнд: 


Орон нутагт үйлчилгээ үзүүлдэг зарим төрийн байгууллага, төрийн өмчид үйлдвэрийн газрын эд хөрөнгө


Төрийн болон орон нутгийн байгууллагууд харилцан тохиролцож шилжүүлэхээр болсон эд хөрөнгө байгаа юм. 


Хоёрдугаарт нь Төрийн болон орон нутгийн өмчийн тухай хуульд заасны дагуу зарим аймгийн Иргэдийн төлөөлөгчдийн хурлын шийдвэрээр орон нутгийн өөрийн өмчлөлд байгаа тодорхой объектыг төрийн өмчид шилжүүлэхээр шийдвэрлэсний дагуу төрийн өмчид бүртгэн авч баталгаажуулах шаардлага гарч байна. Орон нутгийн иргэдийн төлөөлөгчдийн хурлын шийдвэрийн дагуу нийт 6,571,542.0 мянган төгрөгийн хөрөнгийг төрийн өмчид шилжүүлэхээр шийдвэрлэлээ. Yүнд:


Замын сүлжээний ашиглалтын хэвийн ажиллагааг хангах, замын байгууламжийн засвар, арчлалтын ажлыг төрийн өмчийн байгууллагуудад хариуцуулан гүйцэтгүүлж байх төрийн бодлогод нийцүүлэн Дархан-Уул аймгийн Зам засвар, арчлалтын компани, Булган аймгийн Эрдэнэсуврага хувьцаат компаний орон нутгийн мэдлийн хувь


Шинээр байгуулагдсан баруун бүсийн цахилгаан дамжуулах сүлжээ хувьцаат компаний бүсэд орсон Ховд аймгийн Эрчим хүчний үйлдвэр, Улаанбаатар хотын Сонгинохайрхан дүүргийн Эрчим хүчний сургалтын төв, Хэнтий аймгийн 6 сумын нам хүчдлийн цахилгаан дамжуулах шугам


Монгол Улсын Засгийн газрын үйл ажиллагааны эрүүл мэндийн талаар дэвшүүлсэн зорилт, түүнийг хэрэгжүүлэх төлөвлөгөөнд Ховд, Өвөрхангай, Дорнод аймгуудын нэгдсэн эмнэлгийг түшиглэн бүсийн оношлогоо, эмчилгээний төв байгуулж, хүн амд нарийн мэргэжлийн тусламж үзүүлэхээр тусгасан бөгөөд Япон улсын Засгийн газрын буцалтгүй тусламжаар хэрэгжүүлэх төслийн хүрээнд эдгээр эмнэлгийг багаж, техник хэрэгслээр тоноглох ажил хийгдээд байгаа юм. Иймд дээрх аймгуудын бүсийн оношлогоо, эмчилгээний төвүүд.


Мэргэжилтэй боловсон хүчнийг бэлтгэх бодлогыг төрөөс хариуцан зохион байгуулж байх бодлогын хүрээнд Архангай, Баян-Өлгий, Булган, Говь-Алтай, Дорноговь, Дорнод, Завхан, Орхон, Сэлэнгэ, Увс, Хэнтий аймгийн мэргэжлийн сургалт үйлдвэрлэлийн төвүүд


Мөн өвс тэжээлийн салбарыг шинээр бий болгох зорилгоор Засгийн газрын тогтоолоор Улсын нөөцийн газарт хүлээж авсан зарим аймаг, сумдын тэжээлийн нөөцийн цэгүүд болон зарим үндсэн хөрөнгийг төрийн мэдэлд хүлээн авахаар тогтоолын төсөлд тусгалаа. 


Төрийн өмчөөс аймаг, нийслэлийн өмчид эд хөрөнгө шилжүүлэх, орон нутгаас зарим өмчийг төрд хүлээн авах талаар УИХ-ын гишүүдээс гаргасан саналыг судлан боловсруулж орон нутгийн засаг захиргааны байгууллагатай харилцан санал солилцож, тодорхой тохиролцоонд хүрэх талаар Засгийн газраас тодорхой арга хэмжээ авч байгаа юм. 


Төрийн өмчөөс аймаг, нийслэлийн өмчид эд хөрөнгө шилжүүлэх, зарим орон нутгийн өмчийг төрд хүлээн авах тухай УИХ-ын тогтоолын төслийг хэлэлцэн баталж өгөхийг хүсч байна. Анхаарал тавьсанд баярлалаа. 


С.Төмөр-Очир: За Энхтүвшин даргад баярлалаа. Одоо тогтоолын төсөлтэй холбогдуулж асуулт асуух гишүүд нэрээ ирүүлсэн байна. За Батболд, Гунгаадорж, Болормаа, Баатарзориг, Дондог, Жасрай гишүүн, өнөөдөр их хэлэлцэх асуудал бага шиг учраас асуултад их харамгүй байгаа. За Жасрай гишүүнээр таслая. За асуултаа асууж эхлэе. 


За Батболд гишүүнийг асуултаа асуухыг урьж байна. 


С.Батболд: За баярлалаа. Ганцхан асуулт байна. 36 мянган тн-ы үр тарианы элеваторыг орон нутгийн өмчид шилжүүлнэ гээд тогтоолын төсөлд орсон байгаа. Тэгэхээр орон нутгийн, аймгийн Иргэдийн төлөөлөгчдийн хурлаас энийг орон нутгийн өмчид авъя гэсэн хүсэлт ирүүлээгүй байгаа юм, нөгөө талаас аймаг аваад үүнийг ашиглалтад оруулах ч юмуу, цаашид ашиглах ямар ч боломжгүй байгаа юм. Иймд төрийн өмчид байлгаж байгаад цаашид яахыг Хүнс, хөдөө аж ахуйн яам, Төрийн өмчийн хороо хоёр шийдвэрлэсэн нь дээргүй юу гэсэн бодолтой байх юм. Би Эдийн засгийн байнгын хорооны хуралд оролцож амжсангүй л дээ. 


С.Төмөр-Очир: За Батболд гишүүний асуултад ажлын хэсгийнхэн. За Пүрэвдорж дарга. 


Л.Пүрэвдорж: За энэ Хөдөө аж ахуйн яамны Барилга захиалагчийн группийн нэр дээр дансанд бүртгэлтэй энэ маш их том элеваторын барилга барьж явж байгаад тоног төхөөрөмж нь нилээн ирсэн байсан, бараг эзэнгүйдэх байдалтай ингээд байж байсан. Яам, Төрийн өмчийн хороо хоёр шалгаж үзсэн, сум, орон нутаг нь бол авъя гэж байгаа, аймгийн Иргэдийн төлөөлөгчдийн, Засаг даргаас бичиг ирсэн гэж манай энэ хүн хэлээд байна, одоо хайж байна. Тэгээд одоо өгөх нь зүйтэй юм л гэж оруулж ирж байгаа юм. Энэ Засаг даргынх нь бичиг байна уу, үгүй юу би үзье, аймгийн Иргэдийн төлөөлөгчдийн хурлаас бичих аваагүй байгаа ийм л зүйл байна. 


С.Төмөр-Очир: За дараа нь Гунгаадорж гишүүн асуултаа асууя. 


Ш.Гунгаадорж: Энэ дотор энэ улсын нөөцийн тэжээлийн цэг, өвс тэжээлийн цэгийг төрийн өмчид шилжүүлэхээр орон нутгийн өмчөөс орсон байх юм. Энэ тэгэхээр орон нутгийн санал хэр байгаа юм, ер нь энэ зөв юмуу зарчмын хувьд. Ер нь энэ орон нутагт өвс тэжээлээ өөрсдөө бэлдэж, орон нутаг өөрсдөө нөөцөлж байх энэ шаардлагын үүднээс бол энэ тэжээлийн цэг улсын нөөцийн цэгүүд орон нутагтаа байх нь илүү зохимжтой юм шиг байгаа юм. Энэ ямар шаардлагын үүднээс энийг бүгдийг одоо төрийн өмчид өөрөөр хэлбэл улсын нөөцөд төвлөрүүлж авах нь л дээ нэгд. 


Хоёрдугаарт, малын үржлийн цөм сүрэг төрийн өмчид байх ёстой, уг нь хуучин бол тийм шийдвэртэй. Тэгээд энэ дотор заримын төрийн өмчид, заримын орон нутгийн өмчөөс төрийн өмчид оруулахаар нэг ийм заалт явж байна лээ. Ингэт толгой, Сэлэнгэ үүлдрийн үхрийг орон нутгийн өмчөөс төрийн өмчид 7 хувь байдаг юм, энийг 63.0 сая төгрөгийнх байх, маш их хэл амтай, энэ бол зөв шийдэж байгаа юм шиг байгаа юм энэ бол зөв. Ерөө хонины цөм сүргийг төрийн өмчөөс орон нутгийн өмчид шилжүүлнэ гэж энд орж байна, тэгэхээр энэ бол одоо орон нутаг авна гээд байгаа юмуу, Хөдөө аж ахуйн яам энийг шилжүүлнэ гээд байгаа юмуу, ингээд адилхан хоёр цөм сүрэг нэг нь орон нутгийн өмчөөс төрийн өмчид, нөгөөдөх нь төрийн өмчөөс орон нутгийн өмчид. Ер нь зарчим бол өнөөдөр энэ мал аж ахуйн үржлийн ажил гэдэг чинь нэг үе ерөөсөө хаягдсан, одоо жоохон сэргээх, мал аж ахуйн эрчимжүүлэх бодлого явж байгаа энэ үед нэг гол ажил бол мал аж ахуйн үржлийн ажлыг сэргээх, нутгийн болоод өндөр ашиг шимтэй малыг үржүүлэх, тэр цөм сүргийг улс өөртөө байлгаж, энэ бодлогоо явуулж байх энэ шаардлага байгаа. Гэтэл одоо энэ цөм сүргээ ингэж тараагаад орон нутгийн өмчид өгөх нь хэр зөв байна, энэ Ерөө хонины цөм сүргийг одоо орон нутгийн өмчид өгч байгаа нь би бол буруу л гэж бодож байна. Ер нь нийтэд нь энэ цөм сүргийг төрийн мэдэлд байж байж улс бодлогоо явуулах ёстой, энийг нэг хариулж өгөөч. 


За тэр тодотгоод, гуравдугаарт нь сая Батболд гишүүн асуулаа, тэр Угтаалын тэр элеватор бол олон жил болж байгаа, 10 хэдэн жил болж байгаа, тэгээд орон нутгийн өмчид байгаад тэр бол ер нь цаашдаа зүгээр тэрийг сүйтгээд алга болгоё л гэвэл тэгээд байх байх, тэрнээс биш энийг төрийн өмчид өгч цаашид бас энийг ашиглах, ашиглуулах талаас нь бодох юм бол, ажил хэрэгч талаас нь бодох юм бол энийг одоо орон нутгийн өмч рүү өгч хаях нь бол тун зохимжгүй асуудал юмаа, энийг бас дахиж тодруулж өгөөчээ, сая тодорхой хариулж өгсөнгүй. Ийм гурван асуулт байна. Баярлалаа. 


Л.Пүрэвдорж: Тэжээлийн энэ юунуудыг авснаар бол аймгуудын тэжээлийн фонд, тэжээлийн аж ахуй агуулах савгүй болчих гэж байгаа юм бишээ. Эний цаад талд нь аймгуудад хүрэлцээтэй сав байгаа юм байна лээ. Улсын нөөцийн газарт энийг авахыг бол орон нутаг, Улсын нөөцийн газар тохиролцсон. Яагаад тохиролцож байна вэ гэхээр Улсын нөөцийн газар нь бараг хөл нь үлдсэн, одоо ингээд нэг жижгэвтэр хөл гаргаж авч бас цаг хүндэрсэн үед урьдчилж нөөц бүрдүүлэх юм нь дээрээ савтай байхгүй бол болохгүй юмаа гэж үзсэн, нилээн сайн бодсон бодлогын үр дүн юмаа энэ бол. Энийг авснаар юу гэдэг юм тэжээлийн бүх хангамжийг улс нуруун дээрээ авчих гэж байгаа буюу орон нутгийг материаллаг баазгүй болгох гэж байгаа, орон нутгийг төвийг хардаг дадал заншлын дэмжээд сэргээх гэж байгаа зүйл бол байхгүй гэдгийг Улсын фондын газрын дарга бидэнд дахин тайлбар өгсөн. Эдийн засгийн байнгын хорооны хурал дээр гарсан учраас бид нар дахиж нилээн сайн асууж лавласан, үнэхээр энийг ингээд авчихад бол тал талдаа балансалсан, зохицсон ажил болох юмаа гэж ойлгож байгаа. 


Yржлийн сүргийн тухайд гэх юм бол энэ дээр Ерөө хонины тухайд бол төрийн өмчид байлгаад авч явахад хэцүү байна, орон нутагт нь өгье, орон нутаг нь авъя гэдгийг яам, орон нутаг хоёр саналаа оруулж ирсэн. Тэгээд Хөдөө аж ахуйн яам бол бид нар ерөөсөө энэ үржлийн сүргийн ашиглалт, хамгаалалтын байдлыг Төрийн өмчийн хороо, Хөдөө аж ахуйн яам зориуд шалгаж үзсэн. Тэгээд энэ үржлийн сүрэг, сайн үүлдрийн мал бол нэг хэсэг нь эрдэм шинжилгээний байгууллагууд дээр, нөгөө хэсэг нь Хөдөө аж ахуйн их сургууль дээр данстай, тэгсэн мөртлөө ашиглалт, үржүүлгийн ажил нь орхигдсон ийм байдалтай байгаа. Энийг нэгдсэн журмаар яаж шийдэх вэ гэдгийг Хөдөө аж ахуйн үйлдвэрийн яаман дээр одоо авч үзэж байгаа. Ерөө хонины тухайд бол ийм юм. 

Ерөө хониныг орон нутагт өгч байгаа мөртлөө Ингэт толгойн сангийн аж ахуйгаас хэсэг сайн үүлдрийн малтай холбоотой өмч яагаад төрд шилжүүлж байгаа юм бэ гэдэг асуудлыг та тавьж байна. Тэгээд энэ бол яасан гэхээр аймгийнх нь захиргаа, уул нь бол орон нутгийн өмчид шилжсэн, Булган аймгийн Иргэдийн төлөөлөгчдийн хурал, захиргаа шийдэхдээ бол Хөдөө аж ахуйн их сургуулийн нэр дээр энэ хувьцаат компаний 7 хувийг үлдээсэн, Хөдөө аж ахуйн их сургууль хэрэг дээрээ энэ 7 хувьтай тэнцэх малаа аваад аятайхан үржүүлээд явж байгаа ийм зүйл. Хөдөө аж ахуйн их сургууль нь төрийн өмчийнх учраас энийг авах нь зөв юмаа гэж үзэж байгаа юм, хэрэг дээрээ Ингэт толгойн сангийн аж ахуй дээр байж байгаа сайн үүлдрийн угсааг авч үлдье гэвэл энэ 7 хувийг төрд авч байж, Ерөө хонин дээр би тайлбар хэллээ, Ерөө хониныг бол одоо ...


Ш.Гунгаадорж: Амрыг бодвол бүгдийг орон нутагт өгчихөөд сууж байхад Хөдөө аж ахуйн яаманд амар байгаа байх л даа, ер нь одоо Хөдөө аж ахуйн яамны чинь гол бодлого энэ үржлийн ажлыг барьж байх ёстой, Хөдөө аж ахуйн дээд сургуулийн харъяанд бүх хүрээлэн байж байгаа, тэр ердөө тэр Ингэт толгойн тэр Сэлэнгэ үхэртэй адилхан юм байгаа, нэг цөөхөн хуруу дарам хэд Хангай, Ерөө гэсэн 4-5 үүлдэр байгаа юм. Энэ нь одоо сөнөх гээд байхад Хөдөө аж ахуйн яам хэцүү байна, хүнд байна, бид орон нутаг руу тэгчихээд нүдэн балай, чихэн дүлий сууж байна гэвэл одоо энэ болж л байгаа асуудал. Тэгээд Хөдөө аж ахуйн яам юу хийх юм, юу хийх гэж байгаа юм. Орон нутаг очоод энийг ерөөсөө яаж ч чадахгүй, тэгээд л Ерөө хонин алга болох л байхгүй юу. Энэ дээр л одоо цаашдаа, энэ дараа хэлэлцэгдэж ярина, энэ бол зарчмын буруу бодлого. Тийм учраас энэ удаад нь бол энийг байж байгаад дараа нь тэгээд нэгдсэн журмаар ярьж л шийдэх ёстой асуудал байх л гэж бодож байгаа юм. 


Л.Пүрэвдорж: Би нэг жаахан тодотгол хийе. Тэгэхээр энэ Мал аж ахуйн эрдэм шинжилгээний хүрээлэнгийн дансанд байдаг, хэрэг дээрээ Ерөө хониноос үлдсэн юм 150 толгой хонь л бий. Тэрийг, тийм болтлоо үрэгдсэн, бодлого алдагдсан ажил. Одоо тэгээд Чадраабал доктор нь өөрөө би авъя, 150 хонио байгаа дээр нь аваад юмаа сэргээе гэж байгаа учраас энийг тэгэж өгөхгүй бол тэртээ тэргүй Мал аж ахуйн хүрээлэн рүү шахаад суугаад байх юм бол хоньгүй л болчих гэж байгаа асуудал. Чадраабал гуай л одоо авч нэг жаахан яахгүй бол өөр арга үнэхээр байхгүй л болсон асуудал. Хөдөө аж ахуйн яам дээр бодлого алдагдаж байгаа гэдэг дээр би санал нэг байна. 


Элеватор дээр түрүү нь Батболд гишүүн асуугаад байсан, яг Батболд гишүүний өөрийнх нь гаргасан тогтоол байна, Мэндбилэг даргыг энийг аваа гэж орон нутагт шилжүүлж авахыг хөөцөлд гээд. Тэгээд тэрнийх нь дагуу аймгаас бичиж ирээд бид шийджээ гэж. Элеватор дээр ийм л юм. Энийг чинь одоо ашиглалтад оруулна гэдэг юмуу, төвөөс арга хэмжээ авна гэж Хөдөө аж ахуйн яам өөр дээрээ одоо 1990 оноос хойш одоо хүртэл бариад одоо тоног төхөөрөмжийг нь тонуулаад, барилгын үндсэнд нь тонуулаад ингээд хараа хамгаалалтгүй болчихож байгаа учраас одоо дор хаяж суманд нь өгвөл эрх биш сумын захиргаа манаач тавих болов уу л гэж бодож байгаа. Ядаж баталгаатай манаачтай болгох үүднээс л бид энийг ингэж оруулж байгаа юм. 


С.Төмөр-Очир: За өнөөдрийн тухайд хэлэлцэх эсэхийг шийднэ, хэлэлцэх үедээ нилээн нарийн яръя. За дараа нь Болормаа гишүүн. 


Н.Болормаа: За баярлалаа. Төрийн өмчөөс орон нутагт шилжүүлэхээр Сонгинохайрхан дүүргийн хүүхдийн клиник сувиллын асуудал орж ирсэн юм байна. Орон нутгийн өмчөөс төрийн өмчид шилжүүлэхээр Сонгинохайрхан дүүргийн Эрчим хүчний сургалтын төв орж иржээ. Энэ хоёр дээр яг орон нутгийн Иргэдийн тухайлбал дүүргийн, нийслэлийн иргэдийн хурлын санал байсан юм бэ, ер нь энийг ингэж хооронд нь сольж байгаа нь ямар эдийн засгийн үзүүлэлт байгаа юм бэ, үндэслэл нь ямар байгаа юм бэ гэсэн асуулт байна. 


С.Төмөр-Очир: За Болормаа гишүүний асуултад Пүрэвдорж дарга. 


Л.Пүрэвдорж: Тэгэхээр тэр Эрчим хүчний сургалтын төв дээр бол гадны Германы тусламжаар ихээхэн ажил хийж байгаа, угаасаа сургалт нь бол энэ Монгол Улсын нутаг дээр байж байгаа эрчим хүчний хүчин чадал, тэнд ажиллаж байгаа улсуудыг сургах зориулалттай учраас авъя, өгье гэдэг асуудал яригдаад Нийслэлийн Иргэдийн төлөөлөгчдийн хурлын шийдвэр гараад энийг зөвшөөрсөн юм, тал талдаа ойлголцсон юм. Ингэж авах нь зөв юмаа. 


Тэр 41 дүгээр клиник сувилал буюу энэ хуучин яслийн барилга байсан, клиникийн зориулалтаар ашиглаж байгаа барилга бий, энийг орон нутаг нь авъя гээд 2 дугаар цахилгаан станц нь өгөхгүй гэж байхад орон нутгийн хүсэлтийг хангахын тулд, хөдөлмөрчдийнх нь эрэлт хэрэгцээг хангахын тулд аваад өгч байгаа ийм зүйлээ. Нийслэл алга ташиж авч байгаа зүйлээ. 


С.Төмөр-Очир: За Баатарзориг гишүүн асуултаа асууя. 


Б.Баатарзориг: Өмчлөлийн хэлбэр өөрчлөгдсөнтэй холбоотой, төсөв батлагдсан байгаа. Тэгэхээр яахав 1996-2000 онд ийм хэлбэрийг өөрчилж байх явцдаа санхүүжилтийн механизмд нь бас бэрхшээл учирч байсан тохиолдлууд байдаг л даа. Нөгөө нь төрийн өмч байдаг, гэтэл орон нутгийн санхүүжилттэй яваад байдаг, манайх бол энийг зохицуулсан байхаа гэж бодож байна. 


Тэгэхээр энэ өмчлөлийн хэлбэр өөрчлөгдсөнтэй холбоотойгоор санхүүжилтийн механизм дээр одоо бэрхшээл учрах зүйл байна уу, энэ зүйлүүдийг нилээн нягталж үзсэн үү. Учир нь зарим мэргэжлийн сургуулиуд гэхэд аль 5 сард орон нутгийн шийдвэрүүд нь гарсан байгаа, тэгэхээр одоо ямар шатандаа явж байна гэдэг дээр тодруулга авъя гэж бодож байна. 


Б.Эрдэнэсүрэн: Тэгэхээр энэ Мэргэжлийн сургалт үйлдвэрлэлийн 11 төвийг орон нутгийн өмчөөс төрийн өмчид шилжүүлэх тухай асуудал байж байгаа. Одоо энэ мэргэжлийн сургалт үйлдвэрлэлийн төвүүд төвлөрсөн санхүүжилттэй, яам санхүүжүүлж байгаа. Ийм ч учраас энэ сургуулиудыг бол санхүүжилтийн ямар нэгэн зөрчил гарахгүй, яг энэ үндэслэлээр орон нутгийн өмчөөс төрийн өмчид шилжүүлэх асуудал тавигдсан юмаа. 


С.Төмөр-Очир: За Дондог гишүүн. 


Д.Дондог: За баярлалаа. Нэг ерөнхий асуулт асууя. Энэ орон нутагт байгаа төрийн өмчөөс төрийн төвлөрсөн өмч рүү шилжиж байгаа энэ байгууллага, объектын хувьд орон нутгийн хурал, захиргааны байгууллагуудаас бүгдээс нь санал авсан гэж ойлгож болох уу, нэгдүгээр асуулт. 


Хоёрдугаарт, энэ Угтаалын элеваторын дуусаагүй барилгыг орон нутаг ер нь ямар зориулалтаар цаашид ашиглана гэдэг юмуу, эсвэл одоо яах гэж байгаа гэсэн ийм санал ирсэн үү. Санал ирэх нь ирсэн юм байна. Миний бодож байгаагаар бол энэ тэгээд ямар ч хэрэггүй л хаягдах, тэгээд байхгүй л болох өмч гэж ойлгогдохоор болчихлоо, уул нь бол одоо төрийнхөө төвлөрсөн, яамныхаа мэдэлд байж байгаад хөрөнгө мөнгө нь эндээсээ шийдэгдээд ашиглалтад орсон юмуу, эсвэл одоо эндээсээ зохицуулагдах нь зөв юмуу гэж санаж байгаа юм. Тэнд бол тэр том объектыг үнэндээ хэлэхэд одоо яаж ч чадахгүй, зүгээр л хаяна шүү дээ, хайран л юм болж байна даа гэж ойлгогдож байна. Тэгэхээр ямар зориулалтаар ашиглах гэж байгаа юм бол гэдэг санал та бүхэнд ирсэн үү, та бүхэн юу гэж бодож байгаа юм бэ энийг. Энийг одоо хэлэлцүүлгийн явцад орон нутагтай дахиж ярьж хөөрч, санал онолоо хуваалцах тийм бодлого юм байна уу, бодож байгаа юм байна гэж асууж байна. За баярлалаа. 


С.Төмөр-Очир: За баярлалаа. 


Л.Пүрэвдорж: Ганцхан орон нутгийн Иргэдийн төлөөлөгчдийн хурлын шийдвэр гарсан нөхцөлд л авч байгаа. Тэгэхээр орон нутгийн Иргэдийн төлөөлөгчдийн хурлын шийдвэр гарсан, тэгээд л бид энд оруулж ирээд л одоо төрд энэ өмчийг бүртгэж баталгаажуулж авах гэж байгаа зүйл гэдгийг хэлье. 


Угтаалын элеватор дээр бол түрүү хэлсэн, энэ бол үндсэндээ төрөөс төвд авч явах гээд Хөдөө аж ахуйн үйлдвэрийн яам чадаагүй ийм л зүйл, эзэнгүйдээд, тоног төхөөрөмж нь тоногдоод ийм болсон. Орон нутаг нь авъя гэж байгаа нь бол энийг дагасан тэр элеваторын том барилгаасаа гадна дагасан жижиг барилгууд байгаа тэрийн бол орон нутагтаа ашиглах, энэ том барилгын үндсэндээ нураах л юм шиг байгаа юм, нураагаад л барилгын материалыг нь ашиглаад тэр ард иргэддээ одоо орон сууц, юу бариулдаг юм ийм л зориулалтаар ашиглах гэж байгаа ийм л зүйл. Энийг бол сэргээж ашиглах бодлого бол Хөдөө аж ахуйн яам бол сэргээж ашиглаж чадахгүй гэсэн, мэдээж орон нутаг сэргээж ашиглаж чадахгүй. Тэгэхээр одоо энийг бол ашиглах арга зам нь тийм л зүйл байгаа. Энийг зүгээр өнөөдөр Их Хурал дээр хэлэлцэж байгаад юу гэдэг юм энийг дараа нь төсвөөс мөнгө гаргана, энийг сэргээнэ, барьж болно гэж шийдэх юм бол энийг заавал орон нутагт өгнө гэж Засгийн газраас зүтгээд байгаа юм бол байхгүй зүйлээ гэж хэлмээр байна. 


С.Төмөр-Очир: За дараа нь Жасрай гишүүн. 


П.Жасрай: За баярлалаа. Би ганцхан юм асуух гэсэн юм. Энэ Сэлэнгэ аймаг дээр 110, 35-ын шугамаас сумууд руу явж байгаа нам хүчдлийн цахилгаан дамжуулах шугамыг төрийн өмчид авъя гэсэн байгаа юм Хэнтий аймаг дээр. Тэгэхээр тэр нам хүчдлийн бууруулах трансформатор энэндээ орж байна уу, үгүй юу. Аль эсвэл тэр хэрэглэгчийн трансформатор цаад талдаа орон нутгийн өмчид үлдээд тэр хүрч байгаа шугам чинь төрийн өмчинд ирэх болж байгаа юмуу, яаж байгаа юм бэ гэсэн нэг тодруулмаар, техникийн шинжтэй нэг асуудал. 


Хоёрдугаарт нь Төвийн эрчим хүчний системээс цахилгаанаар хангагдаж байгаа бусад аймгуудын томоохон дэд станцаас сумууд руу явж байгаа нам хүчдлийн шугам бүгдээрээ төрийн өмчид байна уу, аль эсвэл зөвхөн санал тавьж яриад байснаар нь Хэнтий гэж шийдэж байгаа юмуу. 


Энэ холбогдуулаад гурав дахь асуулт. Эрчим хүчний нөхдүүд байгаа юмуу, үгүй юу, ер нь энэ нам хүчдлийн шугамыг одоо хувьчлах уу, үгүй юу, хувьчилбал хэзээ хийхээр төлөвлөж байгаа вэ, хувьчилна гэж байгаа бол бууруулах ямар хүчин чадлын станцыг оролцуулаад цаашаа хувьчлах юм, энэ дээр би техникийн талаас нь юм даа тодорхой хариу авмаар байна. 


С.Төмөр-Очир: За Жасрай гишүүний асуултад Цэнгэл дарга хариулах уу. 
Ц.Цэнгэл: Баярлалаа. Энэ нам хүчдлийн шугамыг бол орон нутгийн өмчөөс төрийн өмчид шилжүүлэхээр Хэнтий аймгийн 6 сум бол шийдэгдсэн, энэ дээр бол Жасрай гуайн хэлж байгаа тэр трансформатор нь мөн орноо, төрийн өмчдөө орох ёстой. Ингэхээр Хэнтий аймаг бол өр төлбөрийнхөө хувьд шийдэгдсэн учраас энийг бол энэ саналд оруулж байгаа юмаа төрийн өмчид шилжүүлэхээр. Ер нь бол бид нар бас Төрийн өмчийн хороо, манай яам хоёр бол нилээн одоо тохиролцож байгаа Засгийн газраар шийдүүлнэ, бүх аймгуудын одоо нам хүчдлийн буюу 0.4-ын шугамыг төрийн өмчид шилжүүлэх тухай бол аймгийн Иргэдийн хурал, Засаг дарга нараас бол байнга асуудал гарч ирдэг, энийг бид нар судалж байгаа. Одоохондоо тэрбум гаруй төгрөгийн өр зээлийн асуудлыг яах вэ гэдэг нь шийдэгдээгүй байгаа, энийг шийдэх юм бол бас авч болохоор ингэж яригдаж байгаа. 

Ер нь Жасрай гуайн хэлдэг шиг цаашдаа бол энэ шугамын дэд станцуудыг бууруулах, энэ станцуудыг бид нар бол төрийн өмчдөө авч үлдэнэ гэсэн ийм байр суурьтай байгаа. 


П.Жасрай: Тодруулъя. Тэгэхээр бууруулах станцыг гэлээ, бууруулах станц чинь жишээлбэл 220, 110, 35, 14 гээд яваад өгнө, та нар хүчдлийн аль хэсэг дээр нь, аль хүчдлийн аль хэсгийн эхлэл буюу төгсгөл дээр нь төрийн өмчид байх нөгөө түгээх шугам гэдгээ тодорхойлж авч үлдэх юм, аль цэгээс нь эхлээд цаашаа нь хувьчлах хүрээнд хамрагдах вэ гэдгийг л тодруулах гээд байгаа юм л даа гол асуудал. Яагаад би энийг тодруулах гээд байгаа юм гэхээр одоо би энэ Их Хурлынхан, Байнгын хороодын даалгавраар явж байгаад энэ эрчим хүчтэй холбогдсон асуудлаар хоёр газар нилээн ноцтой юмтай тааралдсан байхгүй юу. Яаж байна вэ гэхээр зэрэг уг нь бол 35-ын станц руу өгч байгаа тэр хэмжээгээр нь нийлүүлэгч нь хувьчлагчаас мөнгөө татаж аваад тэгээд 35-ыг оролцуулаад цаашаа нь эзэмшиж байгаа хүмүүс хэрэглэгчтэй тооцоо хийх юм бол одоогийн шугамын алдагдал гэж нэрлээд байгаа гаргасан энергийн 40 хувийг алддаг тэр юм чинь мэдэгдэм буурмаар юм харагдаад байна лээ. Тэгээд ерөөсөө танай доогуурх хүмүүс чинь эний эсрэг яваад байгаа байхгүй юу, яагаад гэхээр саах юм үлдэхгүй болчих гээд байгаа юм. Дундаас нь цаад хэрэглэгчтэй нь зохицож байгаад жаахан юм өөртөө унагаах, барих тийм бололцоо нь хаагдах гээд байгаа учраас эний эсрэг ерөөсөө бүхэлдээ ажиллаад байгаа юм шиг харагддаг юм. 


Сумуудад яахаараа зөвхөн Хэнтийг аваад бусад аймгийг үлдээгээд байгаа юм бэ, Хэнтийг та нар авахаар зэрэг одоо Хэнтийн сумууд руу энд тэндээс явж явж хэдэн зуун км явж байгаад нэг муу шугам очоод нэг хэдхэн айлд цахилгаан өгдөг, нөгөөдөх нь айлууд нь цахилгааныхаа мөнгөө төлж чаддаггүй, одоо тэгэхээр мөнгө хуримтлуулж төлбөрөө авах нь нэгэнт төрийн өмчид авч байгаа болохоор одоо эрчим хүчний газар тэнд өөрийнхөө төлөөлөгчөө тавьж цахилгааны тооцоо хийлгэх нь ээ дээ, энэ хоёр асуудал их эмзэг байгаа юм, би тэгээд л асуугаад байгаа юм, жаахан тодруулмаар л байгаа юм. 


Ц.Цэнгэл: 110, 135, 220 кв-ын шугам бол улсын өмчид байгаа шүү дээ. Энэ трансформаторын эх нь хүртэл бол төрийн өмчид байна, за одоогийн байдлаар трансформаторын Жасрай гуайн хэлж байгаа төгсгөлийн бууруулаад цаашаагаа 0.4-өөр явж байгаа нам даралтын трансформатор болоод ирэнгүүтээ яг тэр төгсгөлөөс нь аваад орон нутгийн өмч байсан юм. Энэ орон нутгийн өмч байсан энэ нам даралтын шугамын Хэнтий аймгийн 6 сум, шугам төрийн өмчид шилжүүлэхээр болсон. Энэ яагаад зөвхөн Хэнтий аймгийн 6 шугам төрийн өмчид шилжих болсон вэ гэхээр өр төлбөрийнхөө асуудлыг эднийх шийдээд төлбөрийнх нь асуудал шийдэгдсэн учраас бол энэ 6 сум бол төрийн өмчид шилжиж байгаа юм. Бусад одоо аймгуудын энэ нам даралтын шугамыг бид нар бол одоо судалж байгаа, бусад нь бол нийт аймгуудын хэмжээгээр тэрбум гаруй төгрөгийн өртэй байгаа, энэ асуудлыг шийдэх юм бол бид нар бас одоо төрийн өмчид авах юмаа. 


П.Жасрай: Мөнгөний дутууг төлсөн учраас төрд авч байгаа, бусад нь өртэй учраас авахгүй байгаа юм байна шүү дээ, тэгэхээр л ерөөсөө тэр чинь та бид нар асуудалд системтэй хандаж чадаж байна уу, үгүй юу. Аль эсвэл нэг тааралдсан барьсан юмыг шийдсэн болж өнгөрөөд байна уу. Хэнтий аймгийн Засаг дарга нь заавал надтай уулзана гэж уулзаад тэгээд зөндөө асуудал тавьсан юм, яагаад ч надтай уулзана гэсэн юм, бодвол энэ муу өвгөнөөр л нэг хэлүүлье гэсэн юм байлгүй хурал дээр. Одоо тэгээд төлсөн одоо төр авна. 


Ц.Цэнгэл: Хэнтий аймгийн энэ 6 сум бол энэ төсвөөс төлөөгүй шүү дээ, өөрсдөө борлуулалтынхаа орлогоор төлсөн юмаа. Бусад аймгийн сумд маань энийг төлөөсэй л гэсэн ийм байр суурьтай байгаа. Гэхдээ бид нар бол Төрийн өмчийн хороо, манай яам хоёр бол энэ судалгаа хийгээд Засгийн газартаа оруулах гэж байгаа, энэ тэрбум гаруй төлбөрийг хэндээ суулгах вэ гэдэг асуудал л шийдэгдээгүй байгаа юм л даа. 


С.Төмөр-Очир: За баярлалаа. Ингээд эхний хэлэлцүүлэг хийх үед нилээн тодорхой ярих байхаа. Асуулт асуухаар нэрээ ирүүлсэн гишүүд дууслаа, ингээд асуулт, хариултаа зогсооё. За ингээд тогтоолын төслийн талаар Эдийн засгийн байнгын хорооны дүгнэлтийг сонсоё. Дүгнэлтийг УИХ-ын гишүүн  Р.Гаваа танилцуулна. Гаваа гишүүнийг индэрт урьж байна. 


Р.Гаваа: УИХ-ын дарга, эрхэм гишүүд ээ.

“Төрийн  өмчөөс аймаг, нийслэлийн    өмчид эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчид хүлээн авах тухай” УИХ-ын тогтоолын төслийг Монгол Улсын Засгийн газраас 2002 оны 11 дүгээр сарын 29-ны өдөр УИХ-д  өргөн мэдүүлсэн юм. 

Аймаг, нийслэлийн иргэдийн Төлөөлөгчдийн Хурлын санал, зарим яам,  газрын хүсэлт, УИХ-ын гишүүдийн саналыг нэгтгэн 2002 онд УИХ-д танилцуулахыг тус Байнгын хорооны тогтоолоор 2001 онд  Засгийн газарт үүрэг болгосны дагуу “Төрийн  өмчөөс аймаг, нийслэлийн  өмчид  эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчид  хүлээн авах” талаар  Засгийн газар яам, газар болон аймаг, нийслэлийн  зүгээс харилцан тохиролцсон зарим эд хөрөнгийн асуудлыг  хэлэлцэн шийдвэрлүүлэхээр УИХ-ын тогтоолын төслийг боловсруулсан байна.  

Нэг.Засгийн газраас  өргөн мэдүүлсэн төслийн талаар

1.Аймаг, нийслэлийн иргэдийн Төлөөлөгчдийн Хурлаас орон нутгийн өмчлөлд шилжүүлэн авахаар санал болгож, холбогдох яам, газрууд нь дэмжиж байгаа 3847,4 сая төгрөгийн үнэ бүхий эд хөрөнгийг орон нутгийн  өмчлөлд шилжүүлэхээр тогтоолын төсөлд тусгажээ. Эдгээр орон   нутгийн  өмчлөлд шилжүүлэхээр төсөлд тусгасан эд хөрөнгийн бүтцээс үзвэл 20,5 хувь нь төрийн өмчийн эд хөрөнгө, 0,1 хувь нь төрийн мэдлийн хувьцаа, 2,3 хувь нь байгууллагын эзэмшилд байгаа эд хөрөнгө, 73,5 хувь нь бүртгэлгүй, ашиглалтгүй, илүүдэлтэй байсан болон төрийн өмчлөлд байгаа эд хөрөнгө, 3,6 хувь нь дуусаагүй барилга байна. 

2.Яам, газрын хүсэлтийг холбогдох иргэдийн Төлөөлөгчдийн Хурлаар хэлэлцэж дэмжсэн 6571,5 сая төгрөгийн эд хөрөнгө, тухайлбал, Дархан–Уул аймгийн Зам засвар, арчлалтын компани, 11 аймгийн Мэргэжлийн сургалт, үйлдвэрлэлийн төв, Хэнтий аймгийн 6 сумын нам хүчдэлийн цахилгаан дамжуулах шугам, Ховд,  Өвөрхангай, Дорнод аймгуудын Бүсийн оношилгоо- эмчилгээний төв, Орхон аймаг дахь МУИС-ийн салбар сургуулийн түрээсээр эзэмшиж байгаа барилга, Засгийн газрын тогтоолоор Улсын нөөцөд хүлээн  авсан зарим аймаг, сумдын тэжээлийн нөөцийн цэгүүд зэрэг барилга байгууламж, эд хөрөнгийг төрийн бодлого,   Засгийн  газрын үйл ажиллагааны зорилт, шийдвэрийг хэрэгжүүлэх арга хэмжээтэй уялдуулан орон нутгийн өмчөөс төрийн өмчлөлд хүлээн авахаар төсөлд тусгажээ.  

Төслөөс үзэхэд орон нутгийн өмчөөс төрийн  өмчлөлд хүлээн авах барилга байгууламж, эд хөрөнгийн дотор 11 аймагт хамаарах Мэргэжлийн сургалт үйлдвэрлэлийн төв, 6 сумын цахилгаан дамжуулах шугам, хэд хэдэн аймгийн аюулаас хамгаалах тэжээлийн фонд буюу өвс тэжээлийн 9 цэгийн эд хөрөнгө хамрагдахаар орсон байна.   

Мэргэжлийн сургалт үйлдвэрлэлийн болон сумдын цахилгаан дамжуулах шугамыг төрийн өмчлөлд авах асуудлыг нийгмийн болон эрчим хүчний салбарын хувьчлалыг хэрэгжүүлэх бодлоготой уялдуулах шаардлагыг хангах, тэжээлийн цэгүүдийг төрийн өмчлөлд авснаар орон нутгийн санаачлагыг бууруулж бэлэнчлэх сонирхлыг бий болгож болзошгүй байгаа, мөн эдгээр  байгууллагыг зөвхөн эд хөрөнгийн хувьд биш үйл ажиллагааны санхүүжилт, менежмент,  өр   авлагын асуудлыг шийдвэрлэхэд  анхаарах ёстой гэж Байнгын хороо үзэж  зарчмын асуудал болгон   хэлэлцүүлэх саналтай байна.   

Хоёр.Тогтоолын төслийг УИХ-ын чуулганаар хэлэлцэхтэй 

               холбогдуулж УИХ-ын  гишүүдээс тус Байнгын хороонд 

                  хандаж   санал болгосон асуудлын  талаар

Зарим үйлдвэр, барилга, эд хөрөнгийг орон нутгийн өмчөөс төрийн  өмчлөлд хүлээн авах, төрийн өмчөөс орон нутгийн  өмчлөлд шилжүүлэх тухай УИХ-ын гишүүдээс санал болгосон асуудлуудыг Байнгын хороо хэлэлцээд эдгээр асуудлуудыг судлах, холбогдох яам, газрын саналыг авах, хууль тогтоомжийн дагуу шийдвэрлүүлэх шаардлагатай гэж хуралд оролцсон гишүүдийн олонхи үзсэн тул Төрийн өмчийн хороо холбогдох газруудтай хамтран судлаж хэрхэн шийдвэрлэх тухай саналаа боловсруулж зохих журмын дагуу УИХ-д өргөн мэдүүлэх нь зүйтэй гэж  үзэж дор дурьдсан асуудлуудыг  Төрийн  өмчийн хороонд шилжүүлэхээр тогтов. Үүнд: 

1. Баян-Өлгий аймгийн Буянт сумын нутагт 1996 онд байгуулагдаад тодорхой шалтгааны улмаас одоо бүрэн ашиглагдахгүй байгаа будгийн үйлдвэрийг УИХ-ын гишүүн Р.Сандалханы саналыг үндэслэн төрийн өмчлөлд хүлээн авах асуудал,  

2. Хөвсгөл аймгийн Стандартчилал, хэмжил зүйн төвийн байрыг Хөвсгөл аймгийн Засаг даргын Тамгын газрын хүсэлт, УИХ-ын гишүүн Л.Цэрэнжавын саналаар төрийн өмчөөс орон нутгийн өмчлөлд шилжүүлэх асуудал,

3. Дундговь аймгийн нэр бүхий 11 сумын төвийн 0,4 кВ-ын цахилгаан дамжуулах шугамыг УИХ-ын гишүүн Н.Тогтох, Ж.Наранцацралт нарын  саналаар орон нутгийн өмчөөс төрийн өмчлөлд өр, авлагынх нь хамт хүлээн авах асуудал,

4. Дундговь аймгийн мал үржлийн албыг УИХ-ын гишүүн Н.Тогтох,   Ж.Наранцацралт нарын саналаар төрийн өмчөөс орон нутгийн өмчлөлд шилжүүлэх асуудал,

5. Булган аймгийн Хутаг-Өндөр суман дахь мах боловсруулах үйлдвэр /НИК    хувьцаат компаний өмчлөлд байгаа/, мөн аймгийн Сэлэнгэ суман дахь гурилын үйлдвэр /Уулын баяжуулах “Эрдэнэт” үйлдвэрийн өмчлөлд байгаа/-ийг  УИХ-ын гишүүн Ч.Раднаагийн саналаар төрийн өмчөөс орон нутгийн өмчлөлд  шилжүүлэх асуудал байна.

Эдийн засгийн байнгын хороо уг тогтоолын төслийг хэлэлцэх эсэх асуудлыг   2002 оны 12 дугаар сарын 10-ны өдөр хэлэлцээд УИХ-ын нэгдсэн хуралдаанд оруулж хэлэлцүүлэх нь зүйтэй гэж үзсэн болно. 

УИХ-ын эрхэм гишүүд ээ. 

“Төрийн өмчөөс аймаг, нийслэлийн  өмчид эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчид хүлээн авах тухай” УИХ-ын тогтоолын төслийг хэлэлцэх асуудлыг шийдвэрлэж  өгнө үү. Анхаарал тавьсанд баярлалаа. 

С.Төмөр-Очир: За Гаваа гишүүнд баярлалаа. За одоо Байнгын хорооны саналаар тогтоолын төслийг хэлэлцэх нь зүйтэй гэсэн томъёоллоор санал хураалт явуулъя. За Өөлд гишүүнд микрофон өгье. Хэлэлцэх эсэх тухай асуудал шүү дээ. 

Ц.Өөлд: 200 сая төгрөг төлөвлөөд тэгээд гүйцээчих байсан, тэгээд сонгууль болоод дуусаад тэгээд тийм болсон асуудал л даа. Тэгэхээр 36 мянган тн-ын элеваторыг нэг аймаг аваад, даже нэг сум аваад, бүр аймаг аваад энэ жил ухаан нь юу гэдэг юм Төв аймаг бол 36 мянган тн үр тариа ч хурааж чадаагүй, тэгээд тэрэнд өгөөд тэрийг сайхан болгоно гэдэг бол байхгүй юм, яахав дээ улсын нэрд авч байгаад аймгийн нэрээр тонуулна гэдэг агуулгаар л өгвөл өгөх юм. Зүгээр одоо саяын Удирдлага, санхүүжилтийн хуулиар чинь бол хөрөнгө нь бас одоо салбарынхаа яаманд зохих хэмжээгээр төвлөрч байгаа агуулгаар тэрийг цаашдаа ер нь байлгаж байгаад тэгээд одоо хувьчлах барих тийм агуулга байж болдоггүй юм уу гэж нэг асуудал. Энийг ажлын хэсэг юу гэж үзсэн бэ гэж. 

Хоёрдугаар асуудал бол тэр 7-8 тэжээлийн цэгийг Усын нөөцийн харъяа болгож байгаа юм, эргээд өнөө би энийг лавлаж үзсэн л дээ, аймаг болгон Улсын нөөцийн тэжээлийн цэгтэй болох юм гэнэ лээ, тэгээд тэр нь бол нэг талын зүгээр юм шиг, нөгөө талын бол Увс аймагт өөрөө тэжээлээ бэлдэж чадахгүй, Баян-Өлгий аймагт өөрөө тэжээлээ бэлдэж чадахгүй савын тэгэж улсын нөөцөд авах уу, харин орон нутагтаа тэжээл бэлтгэх, тэр усалгаатай газар тариалан, тэр хадлангийн сайжруулах юмыг нь хийх үү, тэгэхээр энэ концепцийн асуудал байгаа юм. Тэгээд дахиад нөгөө бэлэнчлэх сэтгэлгээг улам давруулаад ингээд байх юм, тийм учраас энийг Засгийн газрын тогтоол түрүү гарсан юм гэдэг агуулгаар за Пүрэвдорж дарга ярьж байх шиг байна, энэ ер нь концепцийн асуудал зөв үү, буруу юу. Манай Эдийн засгийн байнгын хороо зарим гишүүд гээд хэлсэн, энэ дээр юу гэж бодож байгаа вэ гэсэн ийм асуудал байна. 

За гуравдугаарт бол тэр хэдэн сайн үүлдрийн мал, түрүү зүгээр Гунгаадорж дарга юу яалаа, Хөдөө аж ахуйн яамныхаас асуулаа биш л дээ энэ чинь бол ерөөсөө л Шинжлэх ухаан, боловсролын яамны асуудал байхгүй юу. Ерөөсөө энэ Хундментальный биш хавсрага судалгаа явуулдаг эрдэм шинжилгээний байгууллага тэр салбарын яамдад өгөх асуудлыг ноднин л доо Байгаль орчин, хөдөөгийн хөгжлийн байнгын хороогоор ярьсан одоо хүртэл хийгдэхгүй байгаа юм. Тэгээд одоо хүний бий болгосон Хөдөө аж ахуйн яамны бий болгосон сайн үүлдрийн малыг Шинжлэх ухаан, боловсролын яам аваад ч яах юм байгаа юм. Энэ дээр энэ конвепцийн асуудлууд дээр ер нь одоо Байнгын хороодод дахиж эргэж ярьсан асуудал байна уу, Байгаль орчин, хөдөө аж ахуйн байнгын хорооноос асуусан уу гэж лавлаж байна. Баярлалаа. 

С.Төмөр-Очир: За Эдийн засгийн байнгын хорооноос асууж байна Гаваа гишүүн хариулах уу, за Очирхүү дарга дараа нь нэмээрэй. 

Р.Гаваа: Ажлын хэсэг дээр бол би ажилласан хүн юм. Ажлын хэсэг ажиллахын тулд энд дандаа мэргэжлийн улсууд цуглаагүй, тийм учраас аргагүйн эрхэнд бүх гишүүдэд энэ тогтоолын төсөл орж ирж байгаатай холбогдуулж тавих санал, хүсэлт юу байна вэ гэж албан ёсоор хандсан. Ажлын хэсэгт ажлын хэсэгт ирсэн ийм асуудал нэг ч хөндөгдөөгүй учраас зөвхөн Засгийн газраас ирсэн төслийн хүрээнд Засгийн газрын бодлогыг дэмжиж ажлын хэсэг ажилласан гэдгийг нэгдүгээрт хэлчихмээр байна. Энэ бол тухайлбал одоо Угтаалын элеваторын асуудал, саяын одоо малын тухай асуудал гэх мэтийн асуудал юмаа. Тийм учраас Байгаль  орчин, хөдөөгийн хөгжлийн байнгын хороотой энэ асуудал яригдаагүй, үнэхээр магадгүй одоо холбогдох байгууллагуудын Засгийн газар өнөөдөр үйл ажиллагаа явуулж байгаагийн хувьд асуудлаа зохицуулаад ирсэн юм болов уу гэсэн ийм байртай байсан. 

Улсын фондын тэжээлийн 9 цэгийн тухайд гэвэл Засгийн газрын тогтоол нэгэнтээ гарчихсан, зөвхөн одоо Улсын фондыг орон нутагт хөлтэй болгох үүднээс бүх газрыг эргүүлж авч байгаа юм биш юм билээ, ийм учраас бас үнэхээр одоо тэр орон нутагтаа хөлтэй болгох гэж байгаа Улсын фондыг дэмжиж байгаа энэ байр суурьнаас асуудлыг дэмжсэн юм байхаа гэж ажлын хэсэг үзэж энэ саналыг Байнгын хороон дээр ярьсан. Тийм учраас хэдийгээр өнөөдөр олон асуудлуудыг хөндөж энд ярьж байгаа ч гэсэн Байнгын хороон дээр харин үнэхээр одоо эдийн засгийн хувьд ямар нэг хэмжээний төвлөрөл үүсгэх гээд байгаа юм шиг, энэ хувьчлалын бодлоготой нийцэхгүй байж магадгүй энэ асуудлуудыг чуулган дээр хэлэлцэж шийдвэрлэх нь зүйтэй юмаа гэж хэлснийг би сая дүгнэлтэндээ уншсан. Тийм учраас гишүүд өөрсдөө энд анхааралтай хандана биз ээ гэж ингэж бодож байна. Баярлалаа. 

С.Төмөр-Очир: За баярлалаа. За би Очирхүү гишүүнд микрфон өгье. 
Т.Очирхүү: Тэгэхээр энэ төрийн өмчийг орон нутгийн өмчид шилжүүлэх, орон нутгийн өмчөөс төрийн өмчид хүлээн авах асуудлаар ямар нэг асуудал гарч ирэхэд манай гишүүд өөр өөрийн мэдэж байгаа хэсэг, тойргоосоо асуудлууд тавьж байсан л даа. Тэгээд чуулганаар ерөнхий Эдийн засгийн байнгын хороонд чиглэл өгөөд тэр асуудлыг орж ирэхэд УИХ-ын гишүүдээс саналыг авч тусгах шаардлагатай гэсэн, цөөхөн санал ирсэн, гишүүдэд уг нь манай Гаваа гишүүн өөр дээрээ төвлөрүүлээд саналын авъя гэсэн нэгдүгээрт ийм юм байгаа юм Байнгын хороо чуулганаас өгсөн чиглэлээр ажилласан шүү гэж хэлэх гэж байна. 

Хоёрдугаарт нь юу байна вэ гэхээр ийм байна, одоо энэ хэлэлцэх эсэх асуудлыг шийдчихээд эхний хэлэлцүүлэг хийх явцад Их Хурал бодлогын тодорхойлох шаардлагатай хэдэн зүйл байна. Тэрний нэгдүгээрт нь энэ улсын нөөцөд бол аймгийн тэжээлийн цэгүүдийг авсан байна Засгийн газар тийм шийдвэр гаргасан, түүнийхээ дагуу аймгуудаас төвлөрсөн өмчийн системд, төрийн системд орж ирж байна. Манай Байнгын хороон дээр ч Өөлд гишүүн асуудлыг босгоод эргэлзэж байгаагаа ярьж байгаа, ер нь энийг манай Байгаль орчин, хөдөөгийн хөгжлийн байнгын хороо бодлогын талаас нь зөв үү, буруу юу гэдгийг шийдээд, тэгээд Засгийн газарт чиглэл өгчихвөл яасан юм бэ энэ асуудалтай холбогдуулаад гэж бодогдож байна лээ. 

Мэргэжлийн сургалт үйлдвэрлэлийн төвүүдийг бас төвлөрүүлж байгаа, яг үнэндээ бол өнөөдөр мэргэжлийн сургалтын чиглэлээр бид нарын боловсруулж байгаа хууль тогтоомжоор барьж байгаа бодлого маань энэ сургалт үйлдвэрлэлийн төвүүдийг аль болохоор бэхжүүлэх чиглэл барьж байгаа. Тэгэхээр энэ бол яг энэ бэхжилт буюу хуулийг хэрэгжүүлэх үйл явц нь төрийн өмчид байвал илүү зохимжтой хэрэгжих байна уу, орон нутгийн өмчид байвал илүү зохимжтой хэрэгжих байна уу гэдэгт Нийгмийн бодлогын байнгын хороо хариу өгөх ёстой. За манай Байнгын хороон дээр хэлэлцэх явцад энэ төвлөрүүлж байгаа нь нэг их оновчтой биш байж болох юм байна лээ. Тэгэх юм бол энэ асуудлыг бид нар эхний хэлэлцүүлгээр төрийн өмчид шилжүүлэх шаардлагагүй гээд тэгээд хасчих юм байгаа юм. Ийм асуудал байна. 

За тэр гурав дахь асуудал нь бол бага хүчин чадлын цахилгаан дамжуулах шугамын асуудал байгаа, за энийг бол Эдийн засгийн байнгын хороо бодлогоо тодорхойлно, түрүү Жасрай гуай бас асуугаад байна. Тэр хувьчлалын асуудал, тэгэхээр одоо чинь ингэж байгаа л даа Эрчим хүчний салбарын бүтцийн өөрчлөлт хийгдээд хамгийн түрүүнд хувьчлагдах чиглэлтэй явж байгаа нь бол түгээх, хэрэглэгчдэд цахилгаан хүргэх хэсэг нь гэж ойлгогдож байгаа. За энэ концепци байна нэгдүгээрт. Хоёрдугаарт нь бол үндсэн сүлжээгээ бид нар төрд аваад үлдсэн, төрийн өмчөөр байхаар компани байгуулчихсан, тэр компани маань ажиллаж байгаа. Тэгэхээр энийг би дэлгэрэнгүй ярихаа больё, ерөөсөө Байнгын хороо энэ асуудлаар бодлогоо тодорхойлоод тэгээд төрийн өмч, орон нутгийн өмчийн шилжилтийг яаж шийдэх вэ гэдгээ оруулж ирнэ. Ийм л юм байгаа юм. За яахав орон нутгаас хүсэлт гаргасны нь бол Эдийн засгийн байнгын хороо, Их Хурал яах юм, өөрсдөө авъя гэсэн, даая гэсэн, тэгээд тэрийгээ аваад ажиллаг, төрийн өмчид авч байгаа хэсэг дээр бодлогын зөв үйлдэл мөн үү, биш үү гэдгийг хянана. Тийм учраас даргаа хэлэлцэх эсэхийг шийдсний дараагаар энэ проблемтэй асуудлуудыг бусад Байнгын хороод бас бодлогын шийдлээ өгөх ёстой л гэж, гаргах ёстой л гэж ингэж л шийдмээр байна. 

С.Төмөр-Очир: За баярлалаа. Дамиран гишүүн санал гэсэн үү, ер нь бол ингэх юм байна л даа. Өнөөдөр бол ингээд хэлэлцэх эсэхийг шийднэ, тэгээд дараагаар нь бол хэлэлцэх үедээ бол энийг нилээн нарийн, ялангуяа манай Байнгын хороод зайлшгүй, Байнгын хороон дарга нар маргааш цуглана, манай Байнгын хороо хэлэлцэнэ гэх юм бол заавал Эдийн засгийн байнгын хороо гэхгүй, өөр өөрийнхөө проблемтой асуудлуудыг бол Байнгын хороод хэлэлцэж болно, хэлэлцдэггүй юм гэхэд саналаа Эдийн засгийн байнгын хороонд өгөөд, тэгээд энийг бид нар ингэмээр л байна л даа, энэ өнөөдрийн байдлаас харахад бол нэг тийм гуйврын шинжтэй, хүн гуйхаар л хүсэлтийн биелүүлдэг бодлого байхгүй юм шиг ийм юм ажиглагдаж байна. 

Тийм учраас энэ УИХ бол өөрийнхөө бодлогыг гаргаад ер нь төрийн өмчдөө аль нь байх нь зүйтэй юм, орон нутгийн өмчид аль нь байх нь зүйтэй юм гэдгийг бодлогын хувьд шийдээд ингээд аймгуудын хувьд адилхан шийдэхгүй бол нэг аймагт нь үржлийн малыг төрийн өмчид буцааж авч байдаг, нэг аймагт нь төрийн өмчид байсныг нь буцаагаад орон нутгийн өмчид шилжүүлж байдаг ийм юмнуудыг жаахан бодлогын хувьд яриад, бодлогын хувьд ярьж байгаа ч гэсэн зарим бүр онцгой тохиолдолд тийм юм байж болно л доо, тийм юм байвал онцгой тохиолдол гэдгээ нэг шийдэлд хүрэх ёстой юм байна. Тийм учраас өнөөдөр бол хэлэлцэх эсэхээ шийднэ, яг хэлэлцэх үедээ энийг бол манайхан ялангуяа саналаа гишүүд бол өөрсдөө тэр Эдийн засгийн байнгын хороон дээр орж  өөрсдийнхөө саналыг хэлээрэй, Эдийн засгийн байнгын хороон дээр орж саналаа хэлэхгүй байж байгаад энд орж ирээд санал хэлэхээр нөгөө санал чинь санал хураагдаж болохгүй болчихдог шүү дээ. Тийм учраас Эдийн засгийн байнгын хороон дээр орж саналаа хэлээд цөөнх болмоор бол цөөнх боллоо гэдгээ тэмдэглүүлээд, ингэж Их Хурлынхаа нэгдсэн хуралдаанд орж ирэхгүй бол Эдийн засгийн байнгын хорооны хуралд орохгүй байж байгаад энд орж ирээд санал тавиад би санал хураалгана гээд байдаг. Тэр нь үнэхээр чухал юм байж болдог, гэтэл нөгөө дэгээрээ Байнгын хорооноос орж ирээгүй саналыг энд хураахаа больчихдог шүү дээ, тийм учраас гишүүд бас анхаараарай. 

За Дамиран гишүүн. 

Ц.Дамиран: За баярлалаа. Тэгэхээр миний хэлэх гэсэн гол асуудал бол ер нь одоо Монгол Улсад энэ хөгжлийн ерөнхий бодлого, тодорхойлсон бодлого тогтвортой явж байх ёстой гэсэн энэ үзэл баримтлалыг бид нар аливаа асуудлыг хэлэлцэхдээ баримтлах ёстой. Энэ Засгийн газраас өргөн барьж ирсэн төсөл дотор бол зөвхөн 2 чиглэлийн асуудлыг үзэхээр зэрэг бидний ерөнхий барьж байгаа бодлогоос зөрөөд явчихаад байгаа юм. Жишээлбэл, би эрчим хүчний хувьд ярих гэж байна л даа. Эрчим хүчний хувьд гэвэл бид нар шинэ хуулийн гаргаж өгөөд, бүтцийн өөрчлөлтийг хийгээд, хөгжлийн ерөнхий хандлагыг гаргаж өгөөд, за бүтцийн өөрчлөлт хийнэ гэхээр хамгийн түрүүнд эхний ээлжинд бид нар эх үүсвэрүүд болон дамжуулах шугамуудаа төрийн өмчид авч үлдээд, хуваарилах шугамаа, өөрөөр хэлбэл 0.4-ийн шугамаа эхний ээлжинд менежментийн сайжруулаад, алсдаа хамгийн түрүүнд хувьчлах гэсэн энэ чиглэл рүү бодлого байна гээд гар өргөөд баталсан байгаа. Гэвэл нам хүчдлийн сүлжээнүүдийг эргээд төвлөрүүлж авахаар яриад, бүр алдагдалтай нь шүү бүр нэгдүгээрт. 

Хоёрдугаарт, сургалт мэргэжлийн үйлдвэрлэлийн төвүүд. Бид нар Мэргэжлийн боловсрол, сургалтын тухай хууль гаргасан, Нийгмийн салбарын хувьчлал, өөрчлөн байгуулалтын үндсэн чиглэлийг бид нар яриад баталсан, хамгийн түрүүнд бид нар одоо мэргэжлийн сургалтын төвүүдийг хувьчлах чиглэл баримталлаа гээд гараа өргөсөн байж байдаг. Гэтэл эргүүлээд орон нутгаас нь аваад төвлөрүүлээд төрийн өмчид авна гэсэн ийм бодлого бариад байх юм ямар учиртай байдаг юм бэ. Тийм учраас бид нар цаашдаа аливаа асуудлыг хэлэлцэхдээ ерөнхий тодорхойлсон бодлогоо яг барьж байя, энийг нэгдүгээр хэлэлцүүлгийн явцад холбогдох Байнгын хороод нь Очирхүү даргын хэлдгээр чиглэл чиглэлээ, түрүүчийн барьсан ерөнхий бодлогоо барьж хийж байя л гэсэн ийм гол асуудлыг ярих гээд байгаа юмаа. За баярлалаа. 

С.Төмөр-Очир: За баярлалаа. Дараа нь Батболд гишүүн. 

С.Батболд: За баярлалаа. Ганцхан санал байна. Тэр Угтаал цайдам сумын 369 мянган тн-ын элеватортой холбоотой. Тэгэхээр аймгийн Иргэдийн төлөөлөгчдийн хурлаас санал гаргаж байх үед бол элеваторын барилга бас тоногдоогүй, аймаг аваад өөрийн өмчдөө авчихаад үйл ажиллагаа явуулах, цаашид ашиглах тал дээр анхаарлаа хандуулж болохоор байсан юм байна. Би бас сая аймагтай холбоо барьлаа, тэгэхээр энэ одоо нэгэнтээ тоногдоод, хамаг тоног төхөөрөмж нь гурилын үйлдвэрүүд рүү зөөсөн энэ элеваторыг аймаг, орон нутагт аваад хэрэггүй юм байна гэсэн саналыг аймгаас сая над руу хэлж байна л даа. Тэгэхээр энийг бол өнөөдөр бол хэлэлцэх эсэх юм байна, анхны хэлэлцүүлгийн үед Эдийн засгийн байнгын хороон дээр ярилцаж байгаад энийг ер нь төрийн өмчид нь авч үлдсэн нь дээр байхаа гэж бодож байна. Яагаад гэвэл цаашдаа Монгол Улс магадгүй үр тариа хураадаг, гаднаас тусламжийн будаа авлаа ч гэсэн энэ нөөцдөө байж байгаад, хадгаламжийн агуулах хэлбэрээр ашиглагдах юм бол арай илүү бодлогын хувьд зөв болов уу гэж би бодож байна. 

С.Төмөр-Очир: За баярлалаа. За ингээд Байнгын хорооны саналаар санал хураалт явуулъя, энэ УИХ-ын тогтоолыг хэлэлцэх нь зүйтэй гэдгээр санал хураалт явуулъя.

81.4 хувийн саналаар хэлэлцэх нь зүйтэй гэж үзлээ. 

За ингээд Төрийн өмчөөс аймаг, нийслэлийн өмчлөлд эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчлөлд хүлээн авах тухай УИХ-ын тогтоолын төслийг хэлэлцэх нь зүйтэй гэж үзсэн учраас анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. 

За ажлын хэсгийнхэнд баярлалаа. 

ХОЁР.Yнэт цаасны тухай хуулийн төсөл /эцсийн хэлэлцүүлэг/


Ажлын хэсгийнхнийг урьж байна. Yнэт цаасны хуулийн ажлын хэсэгт Yнэт цаасны хороон дарга Гүндэнбал, Монголбанкны Тэргүүн дэд ерөнхийлөгч А.Батсүх, Yнэт цаасны хорооны хэлтсийн дарга Аюуш, Yнэт цаасны хорооны хэлтсийн дарга Володя, Монголын хөрөнгийн биржийн захирал Дорлигсүрэн нар байна. За ингээд эцсийн хэлэлцүүлгийг явуулъя. 


Хуулийн төслийн талаар Эдийн засгийн байнгын хорооны танилцуулгыг сонсоё. Танилцуулгыг УИХ-ын гишүүн Ц.Ням-Осор танилцуулна. Ц.Ням-Осор гишүүнийг индэрт урьж байна.

Ц.Ням-Осор: УИХ-ын дарга, эрхэм гишүүд ээ.  

Монгол Улсын Их Хурлын гишүүн Р.Содхүү, А.Базархүү, Н.Баяртсайхан нараас 2002 оны 3 дугаар сарын 18-ны өдөр өргөн мэдүүлсэн Үнэт цаасны тухай хуулийн шинэчилсэн найруулгын төслийн эхний хэлэлцүүлгийг Улсын Их Хурлын нэгдсэн хуралдаанаар 2002 оны 12 дугаар сарын 6-ны өдөр хийж, эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

Эдийн засгийн байнгын хороо төслийн эцсийн хэлэлцүүлгийг 2002 оны 12 дугаар сарын 10-ны өдөр хийж, эхний хэлэлцүүлгийн явцад Улсын Их Хурлын гишүүдийн олонхийн дэмжлэг авсан саналын дагуу төсөлд 1 зүйл, 4 заалт шинээр нэмж, 43 хэсэг, заалтыг ямар нэг байдлаар, 14 зүйлийг бүхэлд нь өөрчлөн найруулж, 22 хэсэг, заалт болон 1 зүйлийг бүхэлд нь хасч, найруулан томьёолж тусгахаар ажлын хэсэгт үлдээсэн зүйл, заалтуудыг тусгаж, хуулийн төслийг бичлэгийн техник, хэл зүй, найруулгын талаас нь нягтлан хянаж ажиллалаа. Ингэхдээ Улсын Их Хурлын нэгдсэн хуралдааны эхний хэлэлцүүлгийн дүнг үндэслэн хуулийн төслийн нэрийг “Үнэт цаасны зах зээлийн тухай хууль” гэж өөрчлөн, төслийн агуулгад ямар нэг өөрчлөлт оруулалгүйгээр хуулийн зорилттой уялдуулан, 5, 6 дугаар бүлгийг нэгтгэх, бүлгүүдийн дарааллыг өөрчлөх зэрэг техникийн шинжтэй ажлуудыг хийж гүйцэтгэлээ.

Төслийг хүчин төгөлдөр үйлчилж буй хуультай уялдуулах, нэгдсэн хуралдаанаар дахин хэлэлцэж шийдвэрлэх шаардлагатай гэж үзэж Байнгын хороогоор дэмжигдсэн дараахь асуудлуудыг санал хураалгахаар танилцуулж  байна. 

1.Төсвийн байгууллагын удирдлага, санхүүжилтийн тухай хуулийн 16.3-т “Улсын Их Хуралд ажлаа тайлагнадаг байгууллагын ерөнхий менежерийн үүрэг гүйцэтгэх албан тушаалтныг Улсын Их Хурал тогтооно.” гэж заасантай уялдуулан Үнэт цаасны хорооны даргын эрх хэмжээг заасан төслийн 36 дугаар зүйлийн 1 дэх хэсгээс “Хорооны төсвийн зарцуулалтад хяналт тавих; Ажлын албаны бүтэц, орон тоо, цалингийн хэмжээг батлах;” гэсэн заалтуудыг хасах;

2.Төслийн “Үнэт цаасны зах зээлийн тухай хууль тогтоомж зөрчигчид хүлээлгэх хариуцлага” гэсэн 38 дугаар зүйлийг нэг талаас хуулийн төслийн өөрчлөлттэй уялдуулах, нөгөө талаас өнөөдөр хүчин төгөлдөр үйлчилж буй Захиргааны хариуцлагын тухай хуульд нийцүүлэх үүднээс бүхэлд нь өөрчлөн найруулах;

3.Өнөөдрийн үнэт цаасны зах зээл дээр байгаа бүх үнэт цаасыг энэ зохицуулалтад хамруулахад ихээхэн сөрөг үр дагавар гарч болзошгүй гэж үзсэн тул төслийн 9.8-ын “Үнэт цаасыг” гэсний өмнө “Нэмж гаргасан” гэж нэмэх;

4.Үнэт цаасны арилжаа эрхлэх байгууллагын өөрийн хөрөнгийг гишүүн байгууллагууд бүрдүүлэх нь үнэт цаасны зах зээлийн хөгжлийн чиг хандлагад нийцэхгүй байна гэсэн Улсын Их Хурлын гишүүн Ц.Дашдоржийн саналыг Байнгын хорооны гишүүд санал нэгтэй дэмжсэн тул төслийн 22.2, 23.2-аас “түүний гишүүн байгууллагууд бүрдүүлэх бөгөөд түүний” гэснийг хасах;
5.Хөрөнгийн биржийн ажилтны хувьд үнэт цаасны зах зээлд ажилладагтай нь холбогдолтой зарим хязгаарлалт байж болох боловч, аж ахуй эрхлэх хувь хүний эрх, зах зээлийн ерөнхий зарчимтай уялдуулах, найруулгыг оновчтой болгох үүднээс төслийн 22.3-аас “үнэт цаасны зах зээлд оролцогч мэргэжлийн байгууллагын үүсгэн байгуулагч, хувь нийлүүлэгч байх”, “өөрийн нэрийн өмнөөс” гэснийг тус тус хасч, зохицуулалтыг “Хөрөнгийн биржийн ажилтан үнэт цаасны арилжаанд арилжааны тал болон оролцохыг хорих”-оор томьёололтой болгон үлдээх;
6.Аж ахуйн үйл ажиллагааны тусгай зөвшөөрлийн тухай хууль болон энэ хуулийн холбогдох хэсгээр зохицуулагдах боломжтой, түүнчлэн хуулийн төслийн үзэл баримтлалтай зөрчилдөж байгаа тул төслийн 30.2, 30.3-ыг тус тус хасах;

7.Үнэт цаасны зах зээлийн тухай хуулийн дагаж мөрдөх хугацааг 2003 оны 1 дүгээр сарын 1-ний өдрөөр тогтоох, хуулийг дагаж мөрдөхтэй холбогдож эхний хэлэлцүүлгээр санал хурааж шийдвэрлэсэн боловч өнөөдөр үнэт цаасны зах зээлд үйл ажиллагаа явуулж байгаа зарим байгуулагуудын хувьд өөрийн хөрөнгөө бүрдүүлэх тодорхой хугацаа тавьж өгөх нь зүйтэй гэж Байнгын хорооны гишүүд санал нэгтэй үзсэн тул уг хуулийн Хөрөнгө оруулалтын сан болон Брокер, дилерийн компанийн хувь нийлүүлсэн хөрөнгийн хэмжээг заасан 26.3, 27.1 дэх хэсгийг 2003 оны 7 дугаар сарын 1-ний өдрөөс эхлэн дагаж мөрдөх зохицуулалтыг “Хууль хүчин төгөлдөр болох” гэсэн 39 дүгээр зүйлд тусган нэмэхээр тогтлоо. 

Үнэт цаасны зах зээлийн тухай хуулийн төслийг эцсийн хэлэлцүүлэгт бэлтгэх ажлын хүрээнд хуулийн үйлчлэл, бусад хуулийн уялдааг хангах үүднээс Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Хууль хүчингүй болсонд тооцох тухай хуулиудын төслийг дэмжиж, эцсийн хэлэлцүүлэгт оруулах нь зүйтэй гэж үзлээ. 

Хуулийн төслийн эцсийн хэлэлцүүлгээр санал хураалгах зарчмын зөрүүтэй саналын томьёоллыг Та бүхэнд хүргэсэн болно.

Дээрх асуудлуудыг шийдвэрлэн хуулийн төслийг баталснаар үнэт цаасны зах зээлд оролцогчдыг зах зээлийн хөгжлийн жам ёсны хандлагын дагуу өрсөлдөн хөгжих нөхцөлийг бүрдүүлэх, эрх, үүрэг, хариуцлагыг нь тодорхой болгох, үнэт цаасны зах зээлд хөрөнгө оруулагчийн эрх ашгийг хамгаалах механизмыг боловсронгуй болгох зэргээр Монгол Улсын санхүүгийн системийн нэг томоохон хэсэг болох хөрөнгийн зах зээлийг зохицуулах эрх зүйн орчин шинэ тутам бүрэлдэн бий болох ач холбогдолтой юм. 

УИХ-ын эрхэм гишүүд ээ.

Үнэт цаасны зах зээлийн тухай хууль, түүнтэй холбогдолтой Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Хууль хүчингүй болсонд тооцох тухай хуулийн төслүүдийг хэлэлцэн баталж өгөхийг хүсье. Анхаарал тавьсанд баярлалаа.

С.Төмөр-Очир: За Ням-Осор гишүүнд баярлалаа. Байнгын хорооны танилцуулгатай холбогдуулж асуулт асуух гишүүд байна уу, асуулт асуух гишүүн алга байна. За одоо Байнгын хорооноос төслийн зарим заалт, бусад хуультай зөрчилдөж байна гэж үзэж хоёр асуудлаар, мөн эхний хэлэлцүүлгийн үед санал хурааж шийдвэрлэсэн 5 асуудлаар дахин санал хураалгахаар зарчмын зөрүүтэй саналын томъёолол та бүхэнд тараасан байгаа. 

За эхний хоёр асуудлаар шууд санал хураалт явуулна, дараагийн үлдсэн 5 асуудлаар дахин санал хураалгах гэсэн Байнгын хорооны горимын саналыг та бүхнээр дэмжих эсэхийг санал хураалгаж байж шийдэх юмаа. За ингээд санал хураалтаа явуулъя. 


1.Төслийн 36.1.4, 36.1.5-ыг тус тус хасах.

“36.1.4. Хорооны төсвийн зарцуулалтад хяналт тавих;

 36.1.5. ажлын албаны бүтэц, орон тоо, цалингийн хэмжээг батлах;” гэсэн Эдийн засгийн байнгын хорооны санал байна. Эдийн засгийн байнгын хороо саналыг дэмжье гэдгээр санал хураалт явуулъя. 

85.7 хувийн саналаар Байнгын хорооны санал дэмжигдлээ. 

2.Төслийн 38 дугаар зүйлийг дор дурдсанаар өөрчлөн найруулах.

“38 дугаар зүйл. Үнэт цаасны зах зээлийн тухай хууль тогтоомж зөрчигчдөд хүлээлгэх хариуцлага

38.1.Үнэт цаасны гүйлгээний хяналтын улсын байцаагч үнэт цаасны зах зээлийн тухай хууль тогтоомж зөрчсөн этгээдэд эрүүгийн хариуцлага хүлээлгэхээргүй байвал дор дурдсан захиргааны шийтгэл ногдуулна:

38.1.1.Энэ хуулийн 19.2.1, 19.2.4, 19.2.5, 19.2.6, 19.2.7, 19.2.8, 19.2.11, 21.3.1, 21.3.3, 21.4, 26.8, 27.3, 7.2, 9.5, 9.6, 10.1.2, 10.1.3, 10.1.4, 11.7, 11.8, 12 дугаар зүйл, 14.1, 14.2, 15.1-д заасныг зөрчсөн бол иргэнийг 20000-40000, албан тушаалтныг 30000-50000, хуулийн этгээдийг 100000-200000 төгрөгөөр торгох;

38.1.2.Энэ хуулийн 22.3, 25.5, 26.9, 29.3, 7,8, 9.3, 16 дугаар зүйл, 17.3, 13.1-д заасныг зөрчсөн бол албан тушаалтныг 40000-60000, хуулийн этгээдийг 200000-250000 төгрөгөөр торгох.” Гэсэн Эдийн засгийн байнгын хорооны санал байна. Эдийн засгийн байнгын хороо саналыг дэмжье гэдгээр санал хураалт явуулъя. 


Бүгд 


41

Зөвшөөрсөн

38

Татгалзсан 

  3

92.7 хувийн саналаар Байнгын хорооны санал дэмжигдлээ. 

За ингээд дараагийн 5 санал бол дахин санал хураалгая гэж Байнгын хороо оруулж ирж байгаа. Байнгын хорооны саналаар дахин санал хураалгах шаардлагатай гэснийг дэмжье гэдгээр санал хураалт явуулъя.

Бүгд 


41

Зөвшөөрсөн 
36

Татгалзсан 

  5

87.8 хувийн саналаар дахин хураалгая гэсэн Байнгын хорооны санал дэмжигдлээ. За ингээд дахин санал хураалгая. Та нарын гар дээр байгаа саналаар бол 3 дугаар санал. 
 

3.Төслийн 9.8-ын:


“Үнэт цаасыг” гэсний өмнө “Нэмж гаргасан” гэж нэмэх. Эдийн засгийн байнгын хорооны санал байна. Эдийн засгийн байнгын хороо саналыг дэмжье гэдгээр санал хураалт явуулъя. 


Бүгд 


41

Зөвшөөрсөн

38

Татгалзсан 

  3

92.7 хувийн саналаар Байнгын хорооны санал дэмжигдлээ. 

4. Төслийн 22.2, 23.2-ын:

“түүний гишүүн байгууллагууд бүрдүүлэх бөгөөд түүний” гэснийг хасах. УИХ-ын гишүүн Ц.Дашдоржийн санал. Эдийн засгийн байнгын хороо дэмжсэн байна. Эдийн засгийн байнгын хороо саналыг дэмжье гэдгээр санал хураалт явуулъя. 


Бүгд 


41

Зөвшөөрсөн

35

Татгалзсан 

  6

85.4 хувийн саналаар Байнгын хорооны санал дэмжигдлээ. 

5.Төслийн 22.3-ын:


“үнэт цаасны зах зээлд оролцогч мэргэжлийн байгууллагын үүсгэн байгуулагч, хувь нийлүүлэгч байх,”, “өөрийн нэрийн өмнөөс” гэснийг хасах. Эдийн засгийн байнгын хорооны санал байна. Эдийн засгийн байнгын хороо саналыг дэмжье гэдгээр санал хураалт явуулъя. 


Бүгд 


41

Зөвшөөрсөн

33

Татгалзсан 

  8

80.5 хувийн саналаар Байнгын хорооны санал дэмжигдлээ. 

6.Төслийн 30.2, 30.3-ыг тус тус хасах.

“30.2. Хөрөнгө оруулалтын зөвлөхөөр ажиллахыг хүссэн компани нь үнэт цаасны зах зээлд мэргэжлийн үйл ажиллагаа явуулах зөвшөөрөл хүссэн өргөдлийг Хороонд гаргана. Өргөдөлд ямар байгууллагын нэрийн дор үйл ажиллагаа явуулах, зөвлөхөөр ажиллахыг хүсэгчийн боловсрол, мэргэжил, сүүлийн 3 жилийн хугацаанд эрхэлсэн ажил байдлын талаар болон Хорооноос заасан бусад холбогдох мэдээллийг тусгасан байна.

30.3. Хөрөнгө оруулалтын зөвлөхийн эрх, үүрэг, ажиллах журмыг Хороо тогтооно.” Эдийн засгийн байнгын хорооны санал байна. Эдийн засгийн байнгын хороо саналыг дэмжье гэдгээр санал хураалт явуулъя. 


Бүгд 


41

Зөвшөөрсөн

33

Татгалзсан 

  8

80.5 хувийн саналаар Байнгын хорооны санал дэмжигдлээ. 


7.Төсөлд дор дурдсан агуулгатай 39 дүгээр зүйл нэмэх.


39 дүгээр зүйл. Хууль хүчин төгөлдөр болох


39.1. Энэ хууулийг 2003 оны 1 дүгээр сарын 1-ний өдрөөс эхлэн дагаж мөрдөнө.


39.2. Энэ хуулийн Хөрөнгө оруулалтын сан болон Брокер, дилерийн компанийн хувь нийлүүлсэн хөрөнгийн хэмжээг заасан 26.3, 27.1 дэх хэсгийг 2003 оны 7 дугаар сарын 1-ний өдрөөс эхлэн дагаж мөрдөнө” гэсэн байна.  Эдийн засгийн байнгын хорооны санал байна. Эдийн засгийн байнгын хороо саналыг дэмжье гэдгээр санал хураалт явуулъя. 


Бүгд 


42

Зөвшөөрсөн

33

Татгалзсан 

  9

78.6 хувийн саналаар Байнгын хорооны санал дэмжигдлээ. 


За ингээд Байнгын хорооноос ирүүлсэн зарчмын зөрүүтэй саналуудаар санал хурааж дууслаа. Одоо Yнэт цаасны тухай хуулийг бүхэлд нь батлая гэдгээр санал хураалт явуулъя. 


Бүгд 


42


Зөвшөөрсөн 
39


Татгалзсан 

  3


92.9 хувийн саналаар Yнэт цаасны тухай батлагдлаа. 


За Yнэт цаасны тухай хууль батлагдаж гарлаа, Yнэт цаасны хуулийг шинээр шинэчилж батлахад манай Байнгын хороод, УИХ-ын гишүүд, Yнэт цаасны хорооныхон маш идэвхитэй ажилласанд талархал илэрхийлье. УИХ-ын намрын чуулганы нээлт дээр Yнэт цаасны тухай хууль үйл ажиллагааг нилээн боогдуулж байгаа гэж нилээн шүүмжлэгдсэн, ингээд одоо аятайхан хуультай боллоо. Yнэт цаасны хуулийг хэрэгжүүлэх ажилд амжилт гаргахыг та бүхнээс хүсье. Баярлалаа. 

За ингээд энэ Yнэт цаасны хууль батлагдсантай холбогдуулж хоёр хууль өөрчлөлт орж байгаа, Хууль хүчингүй болсонд тооцох тухай УИХ-ын хуулийн төсөл 

Л.Гүндалай: Сайн байна уу, даргаа, ирц чинь хүрэхгүй байна, 32 хүн байна, саяын хууль батлагдсангүй. /Гүндалай гишүүн өглөөнөөс хойш хуралд ирээгүй байсан, 10.25 цагт хуралд орж ирээд шууд хэлсэн үг/


С.Төмөр-Очир: Манайхан картаа үзээрэй, тэгэхдээ саяынх бол их олон байсан даа. 


Л.Гүндалай: Намайг орж ирэхээс өмнө хэдэн хууль баталчихваа та. 


С.Төмөр-Очир: Ганц ч хууль батлаагүй, харамсалтай нь та одоо өглөө цагтаа ирж надад одоо бас ийм санаачлага үзүүлж байвал болмоор байна. Ер нь Гүндалай гишүүнийг өглөө эрт ирж, надтай хамт хамжилцаж ирц бүрдүүлж байхад тусалж байгаарай гэж хүсье. Манай ажлын хэсгийнхэн, та нар гарч байгаа улсуудын картыг сугалаад баймаар байна, карт сугалаагүй болохоор. 

Та битгий орилоод бай. Бид нар зохицуулъя. УИХ-ын чуулган дээр чинь УИХ-ын гишүүд орж ирж үг хэлэхдээ өөрөө зөвшөөрлөө авдаг ийм дэгтэй, дэгээ биелүүлнэ. УИХ-ын гишүүд өөрсдөө дэгээ биелүүлэхгүй бол бид ямар нэгэн хууль биелүүлэх тухай шаардлага тавихад хүнд болно. Тийм учраас Гүндалай гишүүний санаачлагыг дэмжиж байна, гэхдээ дэгээ бариад зөвшөөрөл аваад саналаа хэлнэ. 

Таныг өглөөнөөс хойш нилээн дуудсан, та ирээгүй, харамсалтай нь таны өргөн барьсан хуулийг өчигдөр Байнгын хороогоор хэлэлцэх гэхэд та өөрөө ирээгүй, ингээд Байнгын хорооны хэлэлцэх асуудал тасарсан байгаа шүү. Өглөө би мэдээлэл хэлсэн, энийг бас аль аль талдаа зохицуулна. 

Манай ажлын албаныхан санал хураах үед ирц бүрдүүлнэ шүү, УИХ-ын гишүүд ч гэсэн одоо энэ ажлын албаныханы үгэнд орно шүү, зарим нь уурлаад загначихаад гараад явдаг гэсэн гомдол байгаа шүү. УИХ-ын гишүүдэд шаардлагыг бол манай ажлын албаныхан тавина. Зүй ёсны шаардлагыг УИХ-ын гишүүд хүлээж авах ёстой шүү. 

Гүндалай битгий үймүүлээд бай, Гүндалай чи битгий орж ирж орилоод бай л даа, ярихаар зөвшөөрөл ав, би юм хэлмээр байна гээд, үг хэлье гээд зөвшөөрөл ав л даа чи. Битгий орилоод бай, битгий үймүүлээд бай. /УИХ-ын гишүүн Л.Гүндалай, У.Хүрэлсүх нар хоорондоо үг хаялцаж маргалдав/.

Та хоёр битгий үймүүлээд бай, гарч хэрэлдээрэй. За ингээд Баатарзориг гишүүнийг дууд. Ганди, Гомбожав, Гунгаадорж, Дашдорж, Дэмбэрэл, Одончимэд, Оюунхорол, Раднаа, Содхүү, Цэвээнжав, Цэрэнжав гишүүн хөдөө томилолттой яваа юм байна. Энэ хуралд оролцож байгаа, тэр Нийгмийн хамгааллын хуралд оролцож байгаа гишүүдийг одоо дуудаад аваад ир энэ зааланд оролцож байгаа. Гомбожав, Ганди, Цэвээнжав нарын гишүүд байгаа. Дуудаад аваад ир. За ирц бүрдлээ. 

Хууль хүчингүй болсонд тооцох тухай хуулийг бүхэлд нь батлая гэдгээр санал хураалт явуулъя. 

Бүгд 


41

Зөвшөөрсөн

31

Татгалзсан 

10

75.6 хувийн саналаар Байнгын хорооны санал дэмжигдэж, Хууль хүчингүй болсонд тооцох тухай хууль бүхэлдээ батлагдлаа. 

За Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хууль байна. Энэ хуулийг бүхэлд нь батлая гэдгээр санал хураалт явуулъя.

Бүгд 


40

Зөвшөөрсөн 
37

Татгалзсан 

  3

92.5 хувийн саналаар Аж ахуйн үйл ажиллагааны тусгай зөвшөөрлийн хуульд нэмэлт, өөрчлөлт оруулах тухай хууль бүхэлдээ батлагдлаа. 

За ажлын хэсгийнхэнд баярлалаа. 


Манай ажлын албаныхан ялангуяа санал хураах үед энэ байхгүй байгаа гишүүдийг дуудаж авчраад гишүүд надад сануулах хэрэгтэй байна ирц чинь хүрэхгүй байна гэдгийг. /УИХ-ын гишүүн Л.Гүндалай гараад эргэж орж ирэхдээ трактор /хүүхдийн тоглоомон/ барьж орж ирээд Парламентийн танхимд эсэргүүцэл илэрхийлж байгаагаа хэлэв/


ГУРАВ.Хоршооны тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/


Ажлын хэсгийнхэнийг урьж байна. Ажлын хэсэгт Хүнс, хөдөө аж ахуйн сайд Насанжаргал, Монголбанкны Тэргүүн дэд ерөнхийлөгч Батсүх, Санхүү, эдийн засгийн дэд сайд Энхтайван орж ирэх ёстой, Хүнс, хөдөө аж ахуйн яамны Стратеги бодлого, төлөвлөлтийн газрын дарга Даваадорж, Монголбанкны Хуулийн хэлтсийн дарга Эрдэнэбаяр, Хууль зүй, дотоод хэргийн яамны мэргэжилтэн Ганбат, Монголбанкны хэлтсийн дарга Чимгээ, Санхүү, эдийн засгийн яамны мэргэжилтэн Түвшинжаргал, мөн яамны хэлтсийн дарга Баясгалан нар ирсэн байна. 


За ингээд хуулийн эцсийн хэлэлцүүлэг явуулъя. Хуулийн төслийн талаар Эдийн засгийн байнгын хорооны танилцуулгыг сонсоё. Танилцуулгыг УИХ-ын гишүүн Н.Гэрэлсүрэн танилцуулна. Гэрэлсүрэн гишүүнийг индэрт урьж байна. 


Н.Гэрэлсүрэн: УИХ-ын дарга, эрхэм гишүүд ээ. 

УИХ-ын нэгдсэн чуулганы 2002 оны 12 дугаар сарын 5-ны өдрийн   хуралдаанаар Хоршооны тухай хуульд нэмэлт, өөрчлөлт оруулах тухай Засгийн газраас өргөн мэдүүлсэн хуулийн төслийн эхний хэлэлцүүлгийг хийж эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ. 


Эхний хэлэлцүүлгээр олонхийн санал авсан саналуудыг төсөлд тусгаж, Байнгын хорооны хуралдаан дээр гишүүдээс гаргасан саналын дагуу зарим заалтад найруулгын засвар хийсэн бөгөөд төслийг УИХ-ын гишүүдэд тараасан болно. 


Төслийн эцсийн хэлэлцүүлгийн үед анхаарч санал хураалгавал зохих  асуудлын талаар танилцуулъя: 

1.Эхний хэлэлцүүлгээр “Хоршооны хадгаламж, зээлийн үйл ажиллагаа” гэсэн бүлэг нэмсэнтэй холбоотойгоор хуулийн 8 дугаар зүйлд хадгаламж, зээлийн үйл ажиллагаа эрхлэх хоршооны өөрийн хөрөнгө, актив, пассивыг бүрдүүлэх хөрөнгийг тодруулсан заалтуудыг нэмсэн билээ.  Гэтэл аж ахуйн үйл ажиллагааны зохион байгуулалтын бусад хэлбэрийн тухайд тэдгээрийн актив, пассивийг хэрхэн бүрдүүлэх талаар мөрдөж байгаа хуульд заалт байхгүй бөгөөд уг асуудлыг Нягтлан бодох бүртгэлийн хууль болон Санхүү эдийн засгийн яамнаас гаргасан журмаар зохицуулах тул хадгаламж, зээлийн үйл ажиллагаа эрхлэх хоршооны актив, пассивыг бүрдүүлэх зүйлийн тухай төслийн 8.3, 8.4 дүгээр заалтуудыг хасах нь зүйтэй гэж үзлээ. 


2.Төслийн эхний хэлэлцүүлгийн явцад төслийн 484  дугаар зүйлд “Хадгаламж, зээлийн үйл ажиллагаа эрхлэх хоршоо нь гишүүн бус иргэн, хуулийн этгээдээс хадгаламж авах, зээл олгохоор зар сурталчилгаа хийхийг хориглоно.” гэсэн заалтыг нэмэх тухай Байнгын хорооны санал олонхийн дэмжлэг авсан юм. Төслийг эцсийн хэлэлцүүлэгт бэлтгэх шатанд УИХ-ын гишүүн С.Базархүү уг заалт нь Хоршооны хуулийн биш харин Зар сурталчилгааны тухай хуулийн заалт байна гэсэн саналтай байсныг Байнгын хорооны гишүүд дэмжсэн бөгөөд “хоршоо нь зөвхөн өөрийн гишүүнээс хадгаламж авах, өөрийн гишүүнд зээл олгох тухай хуулийн 482.1, 483.1 дүгээр заалтыг зөрчсөн, зар сурталчилгаа явуулсан хоршоонд хариуцлага хүлээлгэж байх байдлаар хуулийн заалтыг өөрчлөх нь зүйтэй гэж үзлээ.


3.Хоршооны хадгаламжийн хүү нь  зах зээлийн эрэлт хэрэгцээ, мөнгөний ханштай холбоотойгоор ойр ойр өөрчлөгдөж байх шаардлагатай атал бүх гишүүдийн хурал нь жилд нэг удаа хуралддаг учраас бүх гишүүдийн хурлаас хүүг тогтоох тухай “482.5. Дүрэмд өөрөөр заагаагүй бол хадгаламжийн хүүг бүх гишүүдийн хурлаас тогтооно.” гэсэн заалт нь хэрэгжих боломжгүй гэдэг үндэслэлээр уг заалтыг “481.3. Хоршооны хадгаламж, зээлийн хүүг тодорхойлох журмыг бүх гишүүдийн хурлаас тогтоож байхаар” өөрчлөх санал оруулж байна. Уг журмыг баримтлан зээлийн хүүг тогтоох этгээдийн асуудлаар УИХ-ын гишүүн Х.Балсандорж цөөнх болсон болно. 


4.Төслийн 481.4 дэх заалтад “хадгаламж, зээлийн үйл ажиллагаа эрхлэх хоршоонд мөрдөх зохистой үзүүлэлт, эрсдэлийн сангийн доод хэмжээг тодорхойлох журмыг санхүүгийн асуудал эрхэлсэн төрийн захиргааны төв байгууллагатай зөвшилцөж Төв банк тогтооно” гэж заасан байгаа юм. Хадгаламж, зээлийн үйл ажиллагаа нь цэвэр банкны үйл ажиллагаа учраас Төв банк мэргэжлийн байгууллагын хувьд уг үзүүлэлтийг тогтоох нь зүйтэй гэсэн үндэслэлээр “санхүүгийн асуудал эрхэлсэн төрийн захиргааны төв байгууллагатай зөвшилцөж”  гэснийг хасах санал оруулж байна.  Энэ асуудлаар Улсын Их Хурлын гишүүн Н.Гэрэлсүрэн цөөнх болсон болно.  


Төслийг хэлэлцэж баталж өгөхийг хүсье. Анхаарал тавьсанд баярлалаа. 


С.Төмөр-Очир: Гэрэлсүрэн гишүүнд баярлалаа. Байнгын хорооны танилцуулгатай холбогдуулж асуулт асуух гишүүд бий юу, за Шагдарсүрэн гишүүн, Болормаа гишүүн, Балсандорж гишүүн, за асуулт асуух гишүүдийг тасаллаа. За Шагдарсүрэн гишүүнийг асуултаа асуухыг урьж байна. 


А.Шагдарсүрэн: За баярлалаа. Хуулийн 48.3 дугаар зүйл дээр хоршооны зээлийн үйл ажиллагаа гэдэг дээр 48.3.1, 48.3.3 хоёр давхардаж байгаа санаа биш үү. Өөрөөр хэлбэл зээлийн үйл ажиллагаа эрхлэх хоршоо нь гишүүндээ хоршооны зээлийн сангийн хөрөнгөөр дүрэмд заасан журмын дагуу зээл олгож болно гэж. 1-т тэгсэн байгаа юм. 3-т нь болохоор зээлийн үйл ажиллагаа эрхэлж буй хоршоо нь гишүүддээ Иргэний хуулийн 451-453 дугаар зүйлд заасан дагуу гэрээний үндсэн дээр зээл олгоно гэсэн энэ хоёрыг нэгтгэж болдоггүй юмуу, яагаад хоёр тусдаа заалт байна вэ. Дүрэм, журамдаа нэг заачихаад дахиад тэр нь одоо өөр байх юм бол энэ хоёрынхоо алиар нь олгох вэ гэдэг асуудал байгаа юм. 


С.Төмөр-Очир: За Шагдарсүрэн гишүүний асуултад хариулъя даа. Тэгэхдээ энэ бол дүгнэлттэй холбоотой асуудал биш болоод зүгээр миний түрүүний хэлдгээр Байнгын хороон дээр хэлэлцэж байх үед одоо ярих ёстой юм яригдаад эхэллээ. За Гэрэлсүрэн гишүүн хариулъя даа, энэ асуултын хариултыг сонсоё, тэгэхдээ энийг засах бололцоо байхгүй болсон. 


Ажлын хэсэг хариулъя гэнэ. За.


Г.Цэрэндулам: 48.3.1 нь болохоор зэрэг ерөөсөө хоршоо гишүүндээ л зээл олгоно гэсэн тийм санаа байсан. 3 дахь заалт нь болохоор зэрэг Иргэний хуулийн ийм ийм заалтын хүрээнд зээл олгоно гэсэн ийм уг нь хоёр өөр санаа л даа, тэгэхдээ яахав найруулгаар гишүүд нийлүүл гэвэл нийлүүлж болох юм. 

 
С.Төмөр-Очир: За Болормаа гишүүн. 


Н.Болормаа: Баярлалаа. Энэ төслийн 48.1.4 дэх заалт хадгаламж, зээлийн үйл ажиллагаа эрхлэх хоршоонд мөрдөх зохистой үзүүлэлт, эрсдлийн сангийн доод хэмжээг тодорхойлох журмыг санхүүгийн асуудал эрхэлсэн төрийн захиргааны төв байгууллагатай зөвшилцөж төв банк тогтооно гэсэн энэ заалтнаас хадгаламж, зээлийн үйл ажиллагаа бол цэвэр банкны үйл ажиллагаа учраас төв банк өөрөө л тогтооно, санхүү, эдийн засгийн асуудал эрхэлсэн төрийн захиргааны төв байгууллагатай зөвшилцөх шаардлагагүй гэж үзэж энэ үгийг хасъя гэж орж ирсэн байна л даа. Тэгэхээр энэ дээр тодорхой гишүүд цөөнх болсон байна, үүнийг тодруулж өгөөчээ. Санхүү, эдийн засгийн асуудал эрхэлсэн төрийн захиргааны төв байгууллагатай зөвшилцөж энэ хадгаламж, зээлийн бодлого уялдах ёстой биш үү. Яагаад энийг хасъя гэж байна вэ, энэ үндэслэлээ тайлбарлаж өгөөч Байнгын хороо. 


С.Төмөр-Очир: За Байнгын хорооноос хэн тайлбарлах вэ. За ажлын хэсэг. 


Г.Цэрэндулам: Энэ асуудал санал хураалгах асуудлын томъёолол дотор байгаа учраас тэнд яригдана. 


С.Төмөр-Очир: За Очирхүү гишүүн. 


Т.Очирхүү: Шагдарсүрэн гишүүний хэлсэн зүйл ийм учиртай байгаа юм. Хоёулаа нийлүүлэхээр жоохон бүдгэрчихэж магадгүй л дээ. Өнөөдөр ингээд байгаа юм л даа, хадгаламж, зээлийн үйл ажиллагаа эрхэлдэг гэсэн нэрээр сурталчилгаа явуулаад иргэдээс ихээхэн хэмжээний хөрөнгө төвлөрүүлээд тэгээд тэр нь бас иргэдийг эцэст нь хохироож мэдэхээр байгаа юм. Тэгэхээр зэрэг яахав гэхээр түрүү Базархүү гишүүний саналыг илтгэлд Гэрэлсүрэн гишүүн дурьдаж байсан тэр сурталчилгаа явуулахыг хориглох талаар. Тэр нь уг хуулийн предмет биш учраас хасчихлаа. Харин хоршоо бол зөвхөн өөрийнхөө гишүүд хадгаламж, зээлийн сангийн хөрөнгөөс дүрэмд заасны дагуу зээл олгоно гэдэг нь тодорхой байж байвал хэрэглэгчдэд, хуулийг хэрэглэгчдэд их ойлгомжтой. Өнөөдөр хууль зөрчиж үйл ажиллагаа явуулахыг энэ хууль гарсны дараагаар таслан зогсоох бололцоотой болох болов уу гэж үзэж байгаа юм. 


Харин Иргэний хуулийн 451-453 нь бол гэрээг хэрхэн байгуулах вэ гэсэн процедур, журамласан заалтуудыг энэ дээр яаж хэрэглэх вэ гэж байгаа юм. Ийм учиртай байгаа юм шүү гэдгийг тайлбарлаад нэмээд хэлчихье. 


Тэр юу нь дээр бол Гэрэлсүрэн гишүүн бол манай ажлын хэсгийг ахалж байгаа тайлбар хэлэхэд хүндрэлтэй байгаа, яагаад гэвэл өөрөө энэ дээр цөөнх болоод одоо чуулган дээр ярина. Ер нь бол юу гэхээр зэрэг хадгаламж, зээлийн үйл ажиллагаа явуулж байгаа Монгол Улсад ямар хуулийн этгээд байна түүний үйл ажиллагаа явуулах журмыг Монголбанк тогтоож ирж байгаа юм. Энэ бол банкны үйл ажиллагаа банкны бус этгээдүүд хэрэгжүүлж байгаа учраас нэгдсэн журмаар явах нь илүү зохимжтой гэж үзээд Монголбанк тогтооё гэсэн юм байгаа юм. Яахав Санхүү, эдийн засгийн яамтай зөвшилцөх асуудал бол зайлшгүй биш л гэж үзсэн юм л даа. Хэрвээ Гэрэлсүрэн гишүүн одоо гишүүдийг итгүүлээд ингээд орчих юм бол төсөл эхнийхээ вариантаар орчих л юм байгаа юм. Байнгын хороон дээр ерөөсөө л цэвэр тэгэж ярьсан. Монголбанк банкны үйл ажиллагаа явуулж байгаа субъектуудын хадгаламж, зээлийн үйл ажиллагааны дэг журмыг нэгдсэн журмаар зохицуулж шийдүүлж явна шүү гэсэн бодлогыг л шингээж өгсөн. Өөр юм бол байхгүй. 

Хадгаламж, зээлийн хоршоо дээр яахав Засгийн газар оролцох бололцоо нэг байгаа юм, яагаад гэвэл Засгийн газрын зээлийг хэрэгжүүлэх субъект болчихож байгаа юм. Хэрэгжүүлэх субъект болчихож байгаа учраас Засгийн газар бас нэг оролцох тийм вариант байх юм бол бий. Гэхдээ энэ бол түгээмэл биш л зүйл л дээ. Одоо гишүүд бол шийднэ. 


С.Төмөр-Очир: За баярлалаа. Өнөөдөр УИХ-ын чуулганы нэгдсэн хуралдаантай УБИС, Буриадын УИС-ийн хамтын ажиллагааны гэрээний дагуу Багшийн их сургууль хэл, орон судлалын 3 сарын дадлага хийж байгаа Буриадын Улсын Их Сургуулийн оюутнууд, за мөн Багшийн их сургуулийн орос-монгол хэл, орос-англи хэлний ангийн оюутнууд танилцаж байна. /Алга ташив/


За дараа нь Балсандорж гишүүн асуулт асууя гэсэн байна, Балсандорж гишүүн асуултаа асууя. 


Х.Балсандорж: Энэ саналын томъёоллын 1 дүгээр зүйлд 48.2.5 гэдэгт надыг цөөнх болсон мэтээр худлаа бичсэн байна л даа. Би бол цөөнх болоогүй, өөрөөр хэлбэл хадгаламж, зээлийн хүүг тодорхойлох журам гээд энэ дээр бичсэн байх юм, уул нь Байнгын хороон дээр ярихдаа аргачлал гэж ярьсан юм байгаа юм. Тэрийг бүх гишүүдийн хурлаар тогтооно гэдгийг бол би цөөнх болоогүй. Би юу нь дээр цөөнх болсон гэхээр зээлийн хүүг тогтоох нь Зээлийн хороо өөрөө тогтооно гэдэг асуудал яригдсан, тэр дээр би цөөнх болсон. Тэгэж л гишүүд ярьсан Байнгын хороон дээр. Би бол зээлийн хүүг бол тогтоох нь бол тэргүүлэгч тогтоох ёстой хоршооны гэдэг ийм л юмыг баримталсан. Манай гишүүд өөрсдөө ярихдаа ажлын хэсгийнхэн юу гэж ярьсан гэхээр зээлийн хүүг тогтоох нь хороо өөрөө тогтоогоод өөрөө зээлээ өгөөд явна гэдэг дээр л би эсрэг байсан. Ингээд шал өөр юм бичсэн байдаг ямар учиртай юм бэ, энийгээ тайлбарлаач. Тэгээд Байнгын хороон дээр яригдсан тэр асуудал энд тусч орж ирээгүй байх юм санал хураах томъёолол дээр. Худлаа юм бичээд тараагаад байдаг ямар учиртай юм болоо, эсвэл би буруу ойлгоод байгаа юмуу, тэгэж л ярьсан шүү дээ. Хороо өөрөө хүүгээ тогтоогоод өөрөө зээлээ олгоод явна л гэж ярьсан, тэрний эсрэг л би цөөнх болсон. Тэргүүлэгчид нь хүүг тогтоох ёстой гэдэг дээр. 


С.Төмөр-Очир: За Балсандорж гишүүний асуултад Очирхүү дарга. 


Т.Очирхүү: Гэрэлсүрэн гишүүний илтгэлийг анхааралтай чагнасан бол ийм асуудал гарахгүй л дээ. Гэрэлсүрэн гишүүн бол тэр илтгэлийнхээ 3 дугаарт ингэсэн байна л даа, 48.3. хоршооны хадгаламж, зээлийн хүүг тодорхойлох журмыг бүх гишүүдийн хурлаас тогтоож байхаар өөрчлөх саналыг оруулж байна нэгдсэн хуралдаанд, уг журмыг баримтлан зээлийн хүүг тогтоох этгээдийн асуудлаар УИХ-ын гишүүн Балсандорж цөөнх болсон болно гэж. Энэ илтгэхдээ бол ингэж, яг энэ санал хураах томъёолол дээрээ Балсандорж цөөнх болсон байна гэдэг нь алдаа болсон байна. Ер нь ямар зүйл болсон вэ гэхээр зэрэг Балсандорж гишүүн өөрөө ярьчихлаа. 

Тэр журам гэдгийг бол би ингэж бодсон юмаа, аргачлал гэж явсан тэгээд зээлийн хүүг бүх гишүүдийн хурлаас тогтооё гэдгийг бол Байнгын хорооны гишүүд дэмжсэн одоо нэгдсэн хуралдаанд ингээд хэлэлцүүлж байна. За ер нь аргачлал гэж ярьсан зүгээр эрх зүйн баримт бичиг дотор тэгээд нэг аргачлал тогтоох субъектыг гаргах нь бас зохимжтой биш юм, хүүг тогтоох журам, тэр журам нь бол аргачлал маягтай байх юм гэж бодоод журам гээд хийсэн юмаа томъёоллын хувьд. Ер нь яригдах нь бол аргачлал гэж яригдсан, аргачлалыг тогтоох. Эрх зүйн талаасаа журам гээд байвал илүү эвтэйхэн юм болов уу л гээд хийсэн, тэрийг манай хуульчид зөвлөөд өгдөө, тэр бол проблем байхгүй. 

Балсандорж гишүүн цөөнх больё гэж хэлэх нь хэлсэн хурал дээр. Тэгээд бичсэн, бичихдээ буруу газар бичсэн байна. Нөгөө асуудал нь орж ирээгүй, яагаад гэвэл цөөнх болоод унтарчихсан, энэ дээр цөөнх байхгүй. 

С.Төмөр-Очир: Балсандорж гишүүн чинь миний цөөнх болсон асуудал алга гээд байна тэрийг яах юм. 

Т.Очирхүү: За Цэрэндулам хэлээд орхи. 

Г.Цэрэндулам: 48.2.5 дээр хадгаламжийн, зээлийн хүүг бүх гишүүдийн хурлаас тогтооно гэсэн заалт байсан, тэгээд тэр заалтыг өөрчлөхөөр Байнгын хороон дээр яригдсан, тэгээд Балсандорж гишүүний цөөнх болсон асуудлыг болохоор зэрэг яг зээлийг тэргүүлэгчид тогтоох уу, эсвэл зээлийн хороо тогтоох уу гэдгийг Байнгын хороо яриад зээлийн хороо тогтоох нь зүйтэй юм, тэгэхдээ энэ дээр найруулга оруулах хэрэггүй, төсөлд өөрчлөлт оруулах шаардлагагүй гэж үзсэн. Тийм учраас тэр санал хаягдахгүй үлдэх гээд байхаар зэрэг холбоотой санал дээр нь Балсандорж гишүүнийг цөөнхөөр бичсэн. Тэгээд ийм маягаар асуудал хөндөгдөж ярих болов уу л гэж бодсон. Түүнээс ийм томъёолол орж ирэхгүйгээр Байнгын хороон дээр тохирсон, тэр тохиолдолд Балсандорж гишүүн цөөнх гэдэг нь хаягдах гээд байгаа байхгүй юу. Энэ саналтай холбоотойгоор л яригдана. 

Х.Балсандорж: Ярьсан асуудлыг орхичихоод, цөөнх болоогүй асуудал дээр цөөнх гэж худлаа бичиж болохгүй шүү дээ, ажил явуулж байгаа юм бол. 

С.Төмөр-Очир: За энийг юмыг нь учрыг нь олоорой. Базархүү гишүүн үг хэлье гээд байна, Базархүү гишүүн. 

А.Базархүү: Хоёр асуудал дээр би санал гаргасны хувьд арай тодруулж хэлье гэж бодож байна. Нэгдүгээрт журмыг бүх гишүүдийн хурлаас батална гэдэг ажлын хэсэг оруулж ирсэн байна би энийг зөв гэж үзэж байна, би үндэслэлийн хэлье гэж санаж байна. Журам гэдэг бол аргачлалаасаа, аргачлалаа багтаасан арай илүү ойлголт. Зөвхөн хүүг тогтоох аргачлалаасаа гадна хүүг хэн тогтоох вэ, яахав гэдгийг тэр журамд тусгах ёстой. Тэгэхээр Балсандорж гишүүн хэлсэн л дээ хүүг тогтоохдоо зээлийн хороо тогтоох уу, тэргүүлэгч тогтоох уу гэж. Тэгэхээр энэ бол тухайн зээлийн хоршооны гишүүдийн мэргэжил, ажлын хуваариас болоод аль нь ч тогтоох хувилбар байж болно. Тийм учраас аль нь тогтоож, яаж хяналт тавьж байх нь бүх гишүүдийн хурал нь журмаараа шийдэж байх хэрэгтэй. Ер нь эцсийн эцэст хүүг тогтоох тухай асуудал бол аль нэгэн зээлийн хоршоо юмуу, тэргүүлэгчийн дангаараа шийдэх асуудал биш. Яагаад вэ гэхээр хадгаламж, зээлийн хоршооны эцсийн хариуцлагыг бүх гишүүд өөрсдийн хөрөнгөөр хариуцна. Тийм учраас энэ бүх журмаа тэр бүх гишүүдийн хурал тогтоогоод, зарим газар нь зээлийн хороо нь тогтоодог байж болно, зарим газар нь тэргүүлэгчид тогтоодог байж болно. Ийм агуулгаар ажлын хэсэг оруулсан гэж ойлгож байна, энийг зөв оруулжээ гэж бодож байна. 

За өөр нэг миний гаргасан санал дээр Гэрэлсүрэн гишүүн цөөнх болсон юм байна, тэгэхээр энийг Гэрэлсүрэн гишүүн нэг их хүчлээд байхгүй болов уу гэж санаж байна. Яагаад вэ гэхээр энэ нэг муу зээл, хадгаламжийн хоршооны үзүүлэлтийн систем, хэрвээ үзүүлэлтийн системийг тогтооё гэвэл Санхүү, эдийн засгийн яам биш статистиктай холбогдох болж байгаа байхгүй юу, тийм юмыг энд бичээд байх хэрэг байхгүй. Нөгөө нэг нь бол ерөөсөө энэ төв банкны өөрийн асуудал, тэгээд нэг иймэрхүү жижиг юман дээр аваачиж өөр байгууллагатай уяаад, тэгээд нэг Санхүү, эдийн засгийн яамыг би энд нэг их өөрийн функциональный оролцоо үнэхээр бага гэж ойлгож байна, энд оролцох гээд хэрэггүй нэгд. 

Хоёрд гэхэд хадгаламж, зээлийн хоршоог энд ярьж байна, ер нь нийт хоршооны үзүүлэлтийн системийг яаж тогтоож байх юм гэдэг бол хоршооны нийтлэг хуулийн асуудал. Тийм учраас санхүү, эдийн засгийн төв байгууллагатай зөвшилцөж гэдгийг хариуцлага дахиж нэг субъектээ хуваарилах талаас нь биш, шууд төв банкны үүрэг болгож энийг өгөөчээ гэсэн ийм санал байгаа юмаа. Баярлалаа. 

С.Төмөр-Очир: За Базархүү гишүүний сүүлийнх бол тэртээ тэргүй санал хураах үед олонхи, цөөнх болоод ярих юм байна. За ингээд асуулт, хариултыг зогсооё. Санал хураалт явуулах юм, тэгэхдээ ингэсэн байна, Байнгын хорооноос 5 асуудлаар дахин санал хураая гэсэн ийм саналын томъёолол тараасан, Байнгын хорооны энэ саналаар санал хураалгана, энэ 5 асуудлаар дахин санал хураах нь зүйтэй гэсэн Байнгын хорооны саналыг дэмжье гэдгээр санал хураалт явуулъя. 

80.0 хувийн саналаар энэ 5 саналаар дахин санал хураах нь зүйтэй гэж үзлээ. За ингээд санал хураалтаа явуулъя. 

Балсандоржийн тэр саяын яриад байгаа цөөнх болсон юм, миний санал алга гээд байна, Базархүү гишүүн бол тэр эхний бүх гишүүдийн хурлаар шийднэ гэдэг дотор бол яаж шийдэх вэ гэдэг нь зарим хоршооны хувьд бол Балсандоржийн саналаар, зарим хоршооны хувьд бүх гишүүдийн хурлаар шийддэг маягтай больё гэсэн ийм юм явж байгаа юм байна. Тэгэхээр Балсандорж гишүүн тэргүүлэгчид шийднэ гэснээрээ санал хураалгах юмуу, манай ажлын хэсэг юу гэж үзэж байна. За Балсандоржоос асууя. 

Х.Балсандорж: Би ийм л юм яриад байгаа, журмын бол бүх гишүүдийн хурлаар шийдвэрлэнэ гэдгийг би эсэргүүцээгүй тэгэх ёстой гэж байгаа, ганцхан зээлийн хүүг хэн тогтоох вэ гэдэг асуудлаар тодорхой санал хураасан шүү дээ, хураагаад хорооны гишүүд тогтооно гээд санал хураасан, тэр дээр л би цөөнх болсон, тэгээд тэр санал л өнөөдөр орж ирээгүй, алга болсон байна. Санал хураасан юм бол би цөөнх болсон байхад яагаад энэ дээр яригдахгүй өнгөрч байгаа юм бэ, би тэрийг л асуугаад байна өөр юмгүй. Дашдорж гишүүн, олон гишүүн ярьсан, бүгдээрээ ярьж байгаад хороо энэ зээлийн хүүг тогтоох ёстой гээд санал хураагаад, тэр дээр би цөөнх болсон. 

С.Төмөр-Очир: За Цэрэндулам чи хариул даа, ажлын хэсэг хариулаадах. 

Г.Цэрэндулам: Байнгын хорооны хурал дээр зээлийн хүүг тогтоох журмын бүх гишүүдийн хурлаас тогтооё гэж шийдээд, дараагаар нь зээлийг хүүг хэн тогтоох вэ гэдэг дээрээ яриад тэргүүлэгч тогтоож болох юм, эсвэл зээлийн хороо тогтоож болох юм гэж үзээд тэгээд явсан. Тэгээд энэ талаар томъёолол оруулахгүй гэдгийг Байнгын хорооны дарга тодорхой хэлсэн. 


С.Төмөр-Очир: За Байнгын хорооны дарга хэлээд больсон юм байна шүү дээ. Тэгэхээр Балсандоржоо ийм л болчихоод байна, Байнгын хороо чинь ярьж байгаад энийг ерөөсөө тэргүүлэгчид нь тогтоох уу, бүх гишүүдийн хурлаар тогтоох уу, зээлийн хороо тогтоох уу гэдгийг бол өөрсдөө шийдэг гээд бүх гишүүдийн хурлаар оруулъя гээд шийдсэн юм байна, өөрсдөө шийдэг заавал нэг схемэнд оруулах биш, зарим нь одоо тэргүүлэгчид нь шийддэг байж болно бүх гишүүд нь хуралдаж байгаад, зарим нь бүх гишүүдийн хурлаар ордог байж болно, зарим нь тэр зээлийн хороогоор ордог байж болно өөрийн, төрийн бус байгууллага учраас өөрсдөө эрхээ шийдэг гээд орхисон юм байна тиймээ. 


За Очирхүү.


Т.Очирхүү: Би бас Балсандорж гишүүнтэй санал нэг байсан юмаа би өөрөө, тэнд бол сүүлдээ бид ер нь яахав нилээн хэд ярьсан, тэгээд чуулган дээр цөөнх больё гэсэн нь Балсандорж гишүүн байгаа юм. Тэгэхээр ямар юм болсон гэхээр гол нь хүүг тодорхойлох асуудлыг ярьсан. Тэгээд хүүг тодорхойлох уг нь бүх гишүүдийн хурлаас тодорхойлно гэж орж ирсэн юм, тэгэхээр хүү гэдэг бол үргэлж өөрчлөгдөж байдаг зүйл, хэрвээ том хоршоо 80 хүнтэй хоршоо гэж яригдсан л даа, яаж цуглаж хүүг тухай бүр нь тогтоож явах юм бэ гээд тэгээд хүүг тодорхойлох аргачлалыг бүх гишүүдийн хурлаар тогтооё гэж ярьсан. 


Хоёр дахь асуудал нь бол Балсандорж гишүүний тэр хөндөөд байгаа асуудал. Тэр нь бол энэ журмыг баримтлаад, аргачлалыг баримтлаад хэн хүүг тухай бүр нь тогтоож явах вэ гэсэн асуудал, хоёр зүйл яригдсан нэг нь тэргүүлэгчид, нэг нь зээлийн хороо. Тэгээд би өөрөө тэргүүлэгчид дээр байсан, зээлийн хороо тогтоож явах нь зүйтэй юмаа гэсэн ийм зүйл гишүүд шийдсэн. Зээлийн хорооны функц дотор яг тухайлсан заалт хөндөгдөөгүй байгаа учраас нөгөө бүх гишүүдийн хурлаар хүүг тодорхойлох журмыг хийхдээ ямар субъект нь тодорхойлох вэ гээд хоршооны онцлогоосоо дүрэмдээ хийгээд явчихвал бололцоотой юм биш үү л гэж, ингээд одоо энэ материалыг тараахад гарын үсэг зурсан юм би. Ер нь зээлийн хороон дээр тэр тодорхойлох журамтай хүүг одоо Балсандорж гишүүн яриад хэрвээ орчихвол тэр дээр заалт ороод ороход болохгүй юм байхгүй. Харин хоршоо өөрөө шийдээд явах нь бас бололцоотой л юм, аль аль нь болох юм. 


С.Төмөр-Очир: За 11 цагийн завсарлагаа боллоо, энэ завсарлагаанаар Байнгын хороон дарга, Балсандорж гишүүн хоёр яриагаа нэгтгээдэх. Ажлын хэсэг гурав нийлээд яахав гэдгээ шийдээдэх за юу. 


11.00 цагаас 11.40 цагт завсарлав. 

С.Төмөр-Очир: Санал хураалт явуулъя. За 5 саналаар санал хураах шаардлагатай байна гэж Байнгын хороо оруулж ирсэн байгаа. За одоо саналаараа хураая.

1.Төслийн 482.5-ыг “хадгаламж, зээлийн хүүг тодорхойлох журмыг бүх гишүүдийн хурлаас тогтооно.” гэж өөрчлөх. УИХ-ын гишүүн А.Базархүүгийн санал, Эдийн засгийн байнгын хороо дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.

71.8 хувийн саналаар Байнгын хорооны санал дэмжигдлээ. 

2.484.6 дахь заалтыг хасах. УИХ-ын гишүүн А.Базархүүгийн гаргасан санал. Эдийн засгийн байнгын хороо дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.

Манайхан Байнгын хорооны хурал дээрээ цөөнх болохгүй бол би энд хүнд болчихоод байна. 

Хадгаламж, зээлийн үйл ажиллагаа эрхлэх хоршоо нь гишүүн бус иргэн, хуулийн этгээдээс хадгаламж авах, зээл олгохоор зар сурталчилгаа хийхийг хориглоно л гэсэн юм байна. За ингээд санал хураалт явуулъя. Цөөнх гэж байхгүй юм чинь. Би уншиж өгч ойлгууллаа. Байнгын хороо энийг хасая гэсэн байна. Байнгын хорооны саналыг дэмжье гэдгээр санал хураалт явуулъя. 

53.8 хувийн саналаар Байнгын хорооны санал дэмжигдсэнгүй. 

3.“Хадгаламж, зээлийн үйл ажиллагаа эрхлэх хоршоо нь өөрийн гишүүн бус этгээдээс хадгаламж авсан буюу өөрийн гишүүн бус этгээдэд зээл олгосон, хадгаламж авах, зээл олгохоор зар сурталчилгаа хийсэн бол шүүгч тухайн үйл ажиллагаанаас олсон орлогыг хурааж, гэм буруутай иргэнийг 10000-50000 хүртэл төгрөг, хоршоог 50000-250000 хүртэл төгрөгөөр торгоно. ” гэсэн заалт нэмэх УИХ-ын гишүүн А.Базархүүгийн гаргасан санал. Эдийн засгийн байнгын хороо дэмжсэн. 

Энэ хүчингүй болчихлоо, энэ хураах шаардлагагүй болчихлоо. Энэ чинь зар сурталчилгаа хийсэн бол гэж байгаа бид нар зар сурталчилгаа хийхийг хориглоно гэдгийг аваад хаясан юм чинь энэ чинь хэрэггүй болчихлоо. Тэгэж байгаа биз дээ. 

Карт чинь ирцдээ хүрч байгаа юмуу, хүнээ тоол доо. Саяынхыг ирц бүрдэхээр дахин хураахаар боллоо, ирц хүрэхгүй байна. Гүндалай заримдаа чухал үүрэг гүйцэтгэж байгаа юм шүү, ирц бүрэхгүй байна гээд. За ирцээ бүрдүүлээрэй. Дэгээрээ л явъя. Цөөнх болсонд тайлбар хэлдгээс, олонхи болсонд тайлбар хэлдэггүй шүү дээ, будлианы нэмэр. Одоо 2 дугаар саналаар санал хураалт явуулна. 

УИХ-ын гишүүн Ц.Баасанжав, Т.Очирхүү нар микрофонгүйгээр ярьлаа. 

Дахин санал хураалгахаар Байнгын хороо санал оруулж болно, тэрийг хүлээж авах уу, үгүй юу гэдгийг УИХ-ын чуулган дээр санал хураагаад дахин санал авах шаардлагагүй гэж горимын саналаар үзэх юм бол оруулахгүй, дахин авахыг Их Хурлын гишүүд өөрсдөө зөвшөөрнө гэх юм бол тэгээд санал авна. Байнгын хороо бол юу гэхээр гишүүний гаргасан саналыг дэмжлээ л гэсэн юм оруулж ирж байгаа, Байнгын хороо санал оруулж ирэхгүй байгаа, юу гэсэн дүгнэлт оруулж байгаа вэ гэхээр нөхөн Базархүүгийн саналыг Эдийн засгийн байнгын хороо дэмжлээ гэсэн дүгнэлт оруулж ирж байгаа, тэр чинь санал биш. Би бол зүгээр заримд нь тэгээд хэлсэн байж магадгүй, ер нь бол Байнгын хороо дэмжсэн санал гэж хэлээд байгаа. Би бол жишээ нь Байнгын хороо өөрөө санал гаргаж байгаа юм биш, Байнгын хорооны гишүүн санал гаргаад, тэрийг нь Байнгын хороо дэмжсэн бол дэмжсэн дүгнэлтээ оруулж ирж байна, дэмжээгүй бол дэмжээгүй л гэж оруулж ирж байгаа байхгүй юу. 

Ирц бүрдэхгүй байна, ер нь олон хүн гадаадад яваа, олон хүн Ерөнхий сайдтай яваа учраас үнэхээр нэг гишүүн алга болчихвол саадчих гээд байгаа тал бий. Гүндалай гишүүнийг дуудах юмсан. 

2.484.6 дахь заалтыг хасах. Тэр заалт нь бол юу гэхээр Хадгаламж, зээлийн үйл ажиллагаа эрхлэх хоршоо нь гишүүн бус иргэн, хуулийн этгээдээс хадгаламж авах, зээл олгохоор зар сурталчилгаа хийхийг хориглоно гэж байгаа.  УИХ-ын гишүүн А.Базархүүгийн гаргасан санал. Эдийн засгийн байнгын хороо дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.


Бүгд 


39


Зөвшөөрсөн 

Татгалзсан

17


56.4 хувийн саналаар Байнгын хорооны санал дэмжигдлээ. 

3.“Хадгаламж, зээлийн үйл ажиллагаа эрхлэх хоршоо нь өөрийн гишүүн бус этгээдээс хадгаламж авсан буюу өөрийн гишүүн бус этгээдэд зээл олгосон, хадгаламж авах, зээл олгохоор зар сурталчилгаа хийсэн бол шүүгч тухайн үйл ажиллагаанаас олсон орлогыг хурааж, гэм буруутай иргэнийг 10000-50000 хүртэл төгрөг, хоршоог 50000-250000 хүртэл төгрөгөөр торгоно. ” гэсэн заалт нэмэх УИХ-ын гишүүн А.Базархүүгийн гаргасан санал. Эдийн засгийн байнгын хороо дэмжсэн. Эдийн засгийн байнгын хорооны саналыг дэмжье гэдгээр санал хураалт явуулъя.


Бүгд 


40


Зөвшөөрсөн 
36

  4


90.0 хувийн саналаар Байнгын хорооны санал дэмжигдлээ. 

4.Төслийн 1 дүгээр зүйлийн 5/ “8.3.Хадгаламж, зээлийн үйл ажиллагаа эрхлэх хоршооны актив нь хоршооны касс, банкин дахь бэлэн мөнгө, хоршооноос гишүүддээ олгосон зээл, хөрөнгө оруулалт, хуримтлагдсан хүүгийн орлого, урьдчилж төлсөн зардал, үндсэн хөрөнгө  болон бусад активаас бүрдэнэ.”, 6/ “8.4. Хадгаламж, зээлийн үйл ажиллагаа эрхлэх хоршооны пассив нь гишүүдийн хадгаламж, бусад санхүүгийн байгууллагаас авсан зээл, хадгаламжийн хүүгийн хуримтлагдсан өглөг бусад пассиваас бүрдэнэ. ” гэсэн заалтуудыг хасах. 
Ажлын хэсгийн санал. Эдийн засгийн байнгын хороо дэмжсэн, Эдийн засгийн байнгын хорооны саналыг дэмжье гэдгээр санал хураалт явуулъя.


Бүгд 


40


Зөвшөөрсөн 
35

  5


87.5 хувийн саналаар Байнгын хорооны санал дэмжигдлээ. 

5.Төслийн 1 дүгээр зүйлийн 8 дахь заалтаас “санхүүгийн асуудал эрхэлсэн төрийн захиргааны төв байгууллагатай зөвшилцөж” гэснийг хасах. УИХ-ын гишүүн А.Базархүүгийн санал. УИХ-ын гишүүн Н.Гэрэлсүрэн цөөнх болсон. Эдийн засгийн байнгын хороо дэмжсэн юм байна. Гэрэлсүрэн гишүүн үг хэлэх үү.  За.

Н.Гэрэлсүрэн: Тэгэхээр энэ ийм л учиртай юм. Зүгээр хоршооны, өнөөдөр Монголбанк, Санхүү, эдийн засгийн яам хоёр хоршооны үйл ажиллагаанд хяналт тавих асуудлаар меморандумд гарын үсэг зурсан. За энэдээ бол татварын байгууллагаар хоршоодын санхүүгийн үйл ажиллагаанд хяналт тавих ийм чиглэл тэнд орсон, энэ Азийн хөгжлийн банктай хийсэн гэрээний үндсэн дээр хийгдсэн меморандум юм байна лээ. Тэгээд энэ Монголбанкны тогтоох гэж байгаа харьцаа, бүх үзүүлэлтүүд нь энэ татвартай нэг хэсэг үзүүлэлтүүд, нилээд гол үзүүлэлтүүд ялангуяа эрсдлийн сан нь бол татварын чөлөөлөх энэ сантай холбоотой учраас Санхүү, эдийн засгийн яамтай бас зөвшилцөж байх нь зүйтэй гэсэн саналыг бид анхнаасаа мэргэжлийн байгууллагуудтай зохицож боловсруулж оруулсан юм. Тэгээд гишүүд тунгаан бодно биз дээ. 

С.Төмөр-Очир: За Базархүү гишүүн. 

А.Базархүү: Энэ нэг ийм л юм байгаа, байхад нэг их илүүдээд байх юм байхгүй, зүгээр ганц одоо хоршоо чинь олон төрөл байна шүү дээ. Тэгэхэд зөвхөн хадгаламж, зээлийн хоршоог салгаж авч хийхдээ тэнд нь одоо үзүүлэлтийн системийг тэрэнтэй, энэтэй гэдэг нь нэгдүгээрт арга зүйн хувьд биш. Ер нь хоршооны системд үзүүлэлтийн системийг яаж хийж байх юм гэдэг ерөнхий асуудал нь бол өөр асуудал нэгд. 

Хоёрт одоо ер нь энэ зөвшилцөнө гэсэн хэлбэрээр юм гаргадгийг бид их бодмоор байгаа юм. Нөгөөх нь нэг баахан юм хэлдэг, тэрийг авъя байж болдоггүй, байж болдоггүй тэгээд зөвшилцөнө гэж юуг ч хэлээд байгаа юм. Бид нар одоо зөвшилцөх юм нь дээрээ хүртэл Их Хурал маргаад суучихдаг шүү дээ. Тэгээд энэ бол зөвхөн нэг хадгаламж, зээлийн хоршооны бүр тухайн мөнгө, зээлийн, банкны өөрийн функцийн асуудал байгаа байхгүй юу. Энийг хассанаараа шаардлагатай гэж үзвэл Монголбанк төрийн захиргааны ямар ч байгууллагаас санал авах эрх нь өөрөө нээлттэй. Тэрнийг албадлын арга хэмжээ болгож энд тусгаж өгөөд хэрэггүй юмаа гэдэг, ер нь энэ систем манай төрийн байгууллагад их шүү дээ, одоо энэ тэрийг болих хэрэгтэй гэсэн ийм санаа байгаа юм. 

С.Төмөр-Очир: За баярлалаа. За одоо өөр үг хэлэх гишүүн алга. За ингээд санал хураалтаа явуулъя. Эдийн засгийн байнгын хорооны саналыг дэмжье гэдгээр санал хураалт явуулъя.

77.5 хувийн саналаар Байнгын хорооны санал дэмжигдлээ. 


За энэ Балсандорж гишүүний саналтай холбоотой нэг нэмэлт томъёолол байж болох юм гээд ажлын хэсэг оруулж ирсэн, тэгэхээр 1 дүгээр санал дэмжигдсэн учраас Балсандорж гишүүний энэвгээр санал хураах шаардлагагүй л болчих шиг болох юм. Энд бол юу гэхээр нөгөө зээлийн хороо нь зээлийн хүүг тогтооно л гэсэн заалт байгаа юм л даа. Тэртээ тэргүй бүх гишүүдийн хурлаар журмын хийнэ гэсэн учраас энэ дотор явчих шиг болох юм тийм үү. За Очирхүү нэг тайлбар хэлээдэх. 


Т.Очирхүү: Түрүүчийн нэгдсэн хуралдаан дээр нэг цагийн өмнө шийдсэн асуудал бол юу л даа. Зээлийн хүүг тогтоох асуудал биш, зээлийн хүүг тогтоох аргачлал, журмыг хэн тодорхойлох вэ гэдгийг шийдсэн юм тэр бүх гишүүдийн хурлаар. Тэр бүх гишүүдийн хурлаар тодорхойлсон аргачлалыг баримталж, журмыг баримталж зээлийн хүүг хэн чухам тогтоох вэ гэдэг асуудал яригдаад байгаа юм. Тэгэхээр Байнгын хороон дээр бол түрүү нь логикийн хэлчихсэн бүх гишүүдийн хурлаас тэр аргачлал, журмыг тогтоохдоо хоршоо болгон дээр янз бүрээр хандчихаж болно. Тэргүүлэгчдээр, тэргүүлэгч зээлийн хүүг тодорхойлж болно, зээлийн хороо тодорхойлж болно, дүрэмдээ өөрсдөө заагаад явчихна, бүх гишүүдийн хурлаараа журамлачихна гэсэн ийм байдлаар хэлсэн. 

Гэхдээ би бол ийм санал оруулах гээд байна. Балсандорж гишүүн энэвгээр цөөнх болсон, за энэвгээр яг санал хураалгаагүй ч гэсэн Балсандорж гишүүн бас Их Хурлын гишүүнийхээ бүрэн эрхийг эдлэх ёстой энэвгээр нь хэлэлцээд шийдчихье гэж бодож байна. Балсандорж гишүүний саналыг сонсоод, тэгээд бас нөгөө талаас тайлбар хэлээд надаас өөр гишүүн, ингээд шийдчихье гэж хүсч байна даргаа, гишүүний саналыг хүндэтгэх хэрэгтэй. Байнгын хороон дээр ярьсан уу ярьсан, хэд хэдэн санал хураасан. 

С.Төмөр-Очир: За тэгье, сая бас зээлийн хороо гэж буруу бичсэн байна, тэргүүлэгчид гэсэн санал байгаа юм байна. За Балсандорж гишүүн. 

Х.Балсандорж: Би бол хууль дээрээ бол зээлийн хүүг хэн тогтоох вэ гэдэг нь тодорхой байх нь зүйтэй л гэж бодсон юм нэгдүгээрт. Хоёрдугаарт хэн тогтоох вэ гэхээр би бол тэргүүлэгчид гэж одоо саналаа өгөөд цөөнх болсон юм л даа. Тэр маань юу гэхээр зэрэг хоршоо бол хоршооны зээлийн хороо гэдэг бол тэр тэргүүлэгчид гэдэг юмуу, бүх гишүүдийн хурлаар баталсан журмын дагуу л тогтоосон одоо хүүгийн дагуу л ажиллах ёстой. Тэрнээс хоршоо өөрөө зээлийнхээ хүүг тогтоогоод зээл олгодог тийм процесс байх юм бол өөрөө өөртөө хяналт тавих асуудал байхгүй. Тийм учраас шат шатанд нь хяналттай болгоё, тэгэхээр зээлийн хүүг хэн тогтоох асуудлыг хуульчлаад заагаад өгчихье гэдэг байдлаар л би хандсан, ийм л юм байгаа юм. 

С.Төмөр-Очир: За баярлалаа. За Балсандорж гишүүн цөөнхийнхөө саналыг хэллээ, Базархүү гишүүн хэлэх гээд байгаа юмуу. За Базархүү гишүүн. 

А.Базархүү: Тэгэхээр хадгаламж, зээлийн хоршооны үндсэн үйл ажиллагаа бол хадгаламж авах, зээл өгөх, өөр юм байхгүй. Энэ хоёрын бизнес нь зээлийн хүү, түүнээс хамаарч хадгаламжийн хоршоодын амьдрах чадвар, санхүүгийн үр дүн хамаарна. Тэгэхээр энэ хоршооны хуулийн нэг гол концепци бол аливаа хоршооны эцсийн үр дүнг бүх гишүүд оруулсан хөрөнгийнхөө хэмжээг хариуцна. Тийм учраас бүх гишүүд одоо энэ олон янзын хоршоонд 20 хүнтэй ч байж болно, 100 хүртэл байж болохоор байгаа байхгүй юу. Мэргэжлийн түвшин хүртэл өөр байж болно, тийм учраас эцсийн хариуцлагыг үүрдгийн хувьд бүх гишүүдийн хуралд нь Их Хурал хуулиар эрх өгөх ёстой л гэж би ингэж яриад байгаа юм. Тэрийгээ тэргүүлэгч нь болж байна, мэргэжил нь болж байна гэнэ үү, зээлийн хороо нь болж байна гэнэ үү, хэнд нь эрх өгөх, хэн нь хяналт тавих гэдэг асуудлыг өмчлөгчийн хувьд хариуцлага хүлээхийн хувьд бүх гишүүдийн хуралд л эрх өгчихье, аль нэг субъектын хуульчилж өгмөөргүй байна. Яагаад вэ гэхээр эндээс сүүлдээ эрх үүрэг, хариуцлагын асуудлын юм гарч болзошгүй гэж ингэж л болгоомжлоод байгаа юм л даа. 

С.Төмөр-Очир: За баярлалаа. За ингээд санал хураалтаа явуулъя. 48.4.2.6. Тэргүүлэгчид зээлийн хүү тогтооно гэсэн заалтыг нэмэх гэсэн Балсандорж гишүүний санал байна. Эдийн засгийн байнгын хороо дэмжээгүй санал байна. 

Түрүү хураасан байгаа, хадгаламж, зээлийн хүүг тодорхойлох журмыг бүх гишүүдийн хурлаас тогтооно гэсэн энэ дотроо ороод, бүх гишүүдийн хурал тэгэхдээ бүх гишүүдийн хурлаараа ч байж болно, Балсандоржийн хэлж байгаа тэргүүлэгчдээр ч байж болно, тэр зээлийн хороогоор ч байж болно, тэр бүх гишүүд нь хуралдаж байгаад л юмаа шийдэг гэсэн ийм юм ярьж байгаа. 

Одоо Балсандорж гишүүний санал дэмжигдэх юм бол ерөөсөө тэргүүлэгч тогтоогоод явчихна, Балсандорж гишүүний санал дэмжигдэхгүй бол журам дотроо тэр хийгээд л явчихна, журмыг бүх гишүүдийн хурлаар батална гэж байгаа болохоор тэндээс шийднэ гэж ойлгогдож байгаа. Энд бол субъектыг хуулиар зааж өгнө, тэгэхдээ Балсандоржийн санал дэмжигдсэн тохиолдолд миний түрүүчийн хураасан 1 дүгээр санал хүчингүй болно гэсэн юм байхгүй, хоорондоо зөрчил байхгүй. Батлагдаагүй тохиолдолд бид нар юу гэж ойлгох вэ гэхээр тэр журам дотор орох юм гэж бодоод л явчихна. 

За ингээд Эдийн засгийн байнгын хорооны саналыг дэмжье гэдгээр санал хураалт явуулъя. 

Бүгд 


40

Зөвшөөрсөн 
26

Татгалзсан

14

65.0 хувийн саналаар Байнгын хорооны санал дэмжигдлээ. 

Одоо бид нар субъектын заагаагүй, яахав гэдгийг тэр журам дотор орно гэж ойлгоод л явах боллоо. За ингээд зарчмын зөрүүтэй саналуудаар санал хурааж дууслаа. 

Одоо бүхэлд нь Хоршооны тухай хуульд нэмэлт, өөрчлөлт оруулах тухай хуулийг бүхэлд нь батлая гэдгээр санал хураалт явуулъя.

Бүгд 


40

Зөвшөөрсөн

Татгалзсан 

  3

92.5 хувийн саналаар Хоршооны тухай хуульд нэмэлт, өөрчлөлт оруулах тухай хууль батлагдлаа. 

Хадгаламж, зээлийн хоршоо энэ Их Хурлаар батлагдсан хуулийн дагуу эрх зүйн орчин бүрдлээ. Хууль санаачлагчид болон ажлын хэсгийнхэнд баярлалаа. 


ДӨРӨВ.Банк бус санхүүгийн үйл ажиллагааны тухай хуулийн төсөл /эцсийн хэлэлцүүлэг/


Ажлын хэсгийхнийг урьж байна. Хуулийн төслийн талаар Эдийн засгийн байнгын хорооны танилцуулгыг сонсоё. Танилцуулгыг УИХ-ын гишүүн Ч.Авдай танилцуулна. Авдай гишүүнийг индэрт урьж байна. 


Ч.Авдай: УИХ-ын дарга, эрхэм  гишүүд ээ.

 
УИХ-ын гишүүн Н.Гэрэлсүрэн нарын 9 гишүүний өргөн мэдүүлсэн “Банк  бус санхүүгийн үйл ажиллагааны тухай хууль”-ийн төслийн анхны хэлэлцүүлгийг 2002 оны 12 дугаар  сарын 6-ны өдөр УИХ-ын нэгдсэн хуралдаанаар хэлэлцээд УИХ-ын Эдийн засгийн байнгын хороонд  шилжүүлсэн билээ.

Тус Байнгын хороо  УИХ-ын нэгдсэн хуралдаанаар хэлэлцээд гишүүдийн олонхиор дэмжигдсэн зарчмын зөрүүтэй саналуудыг хуулийн төсөлд тусгаж,  төслийн нэр томъёог холбогдох хуулиудтай нийцүүлэх,  төслийн заалтуудын хоорондын уялдаа, найруулгыг эцэслэн хянах  байдлаар эцсийн хэлэлцүүлэгт бэлтгэж,  хуулийн төслийг эрхэм гишүүдэд  хүргүүллээ. 

УИХ-ын нэгдсэн хуралдааны үед санал хурааж  шийдвэрлэсэн боловч  Байнгын хороо дахин хэлэлцүүлэх нь зүйтэй гэж  үзэж төслийн  6.1-д … банк бус санхүүгийн үйл ажиллагааг Засгийн газар хоорондын хэлэлцээрээр  зөвшөөрөгдсөн  гадаад улсын хуулийн  этгээд эрхэлж  болохоор заасан нь гадаад улсын хуулийн этгээдийн банк  бус  санхүүгийн үйл ажиллагаа  эрхлэх асуудлыг хязгаарлахад  хүргэж,   хөрөнгө оруулалтыг дэмжих бодлогод нөлөөлж болзошгүй гэж үзэж уг заалтаас Засгийн  газар хоорондын хэлэлцээрээр зөвшөөрөгдсөн гэснийг хасч найруулахыг Эдийн засгийн байнгын хорооны гишүүдийн  олонхи дэмжив.

 “Банк  бус санхүүгийн үйл ажиллагааны тухай хууль”-ийг дагалдан гарч буй  Аж  ахуйн үйл ажиллагааны тусгай зөвшөөрлийн тухай хуульд  нэмэлт оруулах тухай хуулийн төсөл, Захиргааны хариуцлагын  тухай хуульд  нэмэлт оруулах тухай хуулийн төслийг  батлан гаргах,  Аж  ахуйн  нэгжийн орлогын албан татварын  тухай  хуульд нэмэлт оруулах тухай хуулийн төслийг харъяаллын дагуу Төсвийн байнгын хороонд  шилжүүлэх нь  зүйтэй гэж Байнгын хороо үзлээ. 

Монголбанк  хуулийг хэрэгжүүлж эхлэх бэлтгэл  хангах, одоо  ажиллаж байгаа  банк бус санхүүгийн  байгууллагууд  үйл ажиллагааныхаа дүрэм  журмыг энэ хуульд нийцүүлэх, зохион байгуулалтын өөрчлөлт хийх зэрэгт  хугацаа шаардлагатай  байгааг харгалзан энэ хуулийн хүчин төгөлдөр болох хугацааг 2003 оны 2 дугаар сарын 1-ний өдрөөс  тогтоох  саналыг Байнгын хороо оруулж  байна.

Хэлэлцэн  шийдвэрлэж  өгөхийг   хүсье. Анхаарал тавьсанд баярлалаа.

С.Төмөр-Очир: За Авдай гишүүнд баярлалаа. Байнгын хорооны танилцуулгатай холбогдуулж асуулт асуух гишүүн байна уу. За Шагдарсүрэн гишүүн, Баяртсайхан гишүүн хоёр байна. Өөр байхгүй бол таслая. За Шагдарсүрэн гишүүн асуултаа асуугаадах, дараа нь Баяртсайхан гишүүн. 

А.Шагдарсүрэн: Мөрдөх хугацааны тухай тодруулах гэсэн юм. Энэ хуулийг мөрдөж эхлэхэд бас зохих бэлтгэл хэрэгтэй, хугацаа хэрэгтэй гээд ингээд 2 сарын 1-нээс болгосон л доо. Тэгэхдээ энэ улирлын дундуур байдаг нь хэр зохимжтой байгаа юм бэ, нэг бол 1 сарын 1, нэг бол 4 сарын 1 байж болохгүй юу гэдэг дээр илтгэгчээс хариулт авмаар байна, аль эсвэл банкнаас. 

С.Төмөр-Очир: За баярлалаа. Ажлын хэсгийн хариулаарай. 

Ажлын хэсэгт Хууль зүй, дотоод хэргийн дэд сайд Мөнх-Оргил, Монголбанкны Тэргүүн дэд ерөнхийлөгч Батсүх, Монголбанкны Хяналт шалгалтын газрын дарга Чимгээ, Монголбанкны хуулийн хэлтсийн захирал Эрдэнэбаяр, Санхүү, эдийн засгийн яамны Банк, санхүүгийн секторын хэлтсийн дарга Эрдэнэбилэг, Хууль зүй, дотоод хэргийн яамны Хууль зүйн бодлогын газрын мэргэжилтэн Бум-Эрдэнэ нар байна. 
Ж.Чимгээ: Монголбанкны Хяналт шалгалтын газрын захирал. 2 сарын 1 гэдэг хугацааг тавихдаа ер нь энэ хуулийн төсөл бол одоо хэрэгжиж байгаа Монголбанкнаас гаргасан журам, заавруудтай бол ихэнх зүйл, заалтууд нь дүйцэж байгаа учраас бэлтгэл ажил, тэр банк бус санхүүгийн байгууллагуудын үйл ажиллагааг зохицуулахад шаардлагатай 1 сарын хугацааг л тооцож 2 сарын 1 гэж тавьсан юм. 

Н.Баяртсайхан: Тэгэхээр энэ олон хуулийн төсөл УИХ-д өргөн барьж байна. Тэдгээрийг дагаж Татварын хуулинд өөрчлөлт оруулах нэг жижиг жижиг заалтууд орж ирдэг болсон. Тухайлбал, Гадаадын хөрөнгө оруулалтын тухай хуулинд өөрчлөлт оруулах асуудал ярихад бас Татварын хуулинд өөрчлөлт оруулах хуулийн төсөл өргөн баригдсан. Хоршооны тухай хуулийн шинэчилсэн найруулгыг өргөн барихад бас Татварын хуулинд өөрчлөлт оруулах асуудал өргөн баригдсан явж байгаа, Банк бус санхүүгийн үйл ажиллагааны тухай хуулийн төслийг өргөн барихад бас л Татварын хуулинд өөрчлөлт оруулах гэх мэтчилэн олон зүйлийг ярьж болно. За жил бүр улсын төсвийг хэлэлцэхэд бол Татварын хуулинд өөрчлөлт оруулах асуудал байнга яригддаг. Бидний барьж байгаа бодлого бол энэ татварын орчин тогтвортой байх ёстой, Татварын хууль тогтоомж бол тогтвортой үйлчлэх ёстой, нэг хуулийн төсөл хэлэлцэх болгонд л одоо өөрчлөлт оруулаад байх нь буруу юмаа гэсэн ийм байр суурьтай байгаа. 

Гэтэл Засгийн газраас өргөн барьсан хуулийн төсөл болгонтой холбогдуулж татварын хуулинд өөрчлөлт оруулах асуудлыг оруулж ирээд байгаа нь ямар учиртай юм бэ, энийг ер нь яах ёстой юм, ийм байх ёстой юмуу, эсвэл эд нарыг чинь бүгдийг нэгтгэж Засгийн газар байр сууриа ядаж жилд нэг удаа илэрхийлж байх ёстой юмуу. Энэ ер нь ямар байр суурь байна вэ гэдгийг би нэгдүгээрт асуух гэж байгаа юм. 

Хоёрдугаарт, тэр Засгийн газар хоорондын хэлэлцээрээр зөвшөөрөгдсөн Гадаад улсын хуулийн этгээд эрхэлж болно гэснийг хасаж, тэр Засгийн газар хоорондын хэлэлцээрээр зөвшөөрөгдсөн гэдгийг хасая гэсэн санал Байнгын хорооноос оруулж ирж байгаа юм байна л даа. Энэ дээр би хувьдаа эргэлзэж байна, ер нь аль ч улс орон өөрийнхөө банк, санхүүгийн салбарт гадаадын хуулийн этгээдийг оруулж ирэхдээ нилээд болгоомжтой, анхааралтай ханддаг. За бид бол харьцангуй тийм либераль эдийн засгийн бий болгож байгаа гэж үзэж байгаа. Тийм ч учраас Монголын зах зээлд орж ажиллая гэсэн сонирхолтой гадна пүүс, хоршоо, компани, банкны байгууллагууд нилээд байдаг бололтой юм. Энэ сиймхийгээр бас одоо тухайн улс орондоо нэр муутай, тэндээ шахагдсан, тухайн улс орныхоо банк, санхүүгийн салбарт ажиллах бололцоогүй болоод одоо шахагдаж Монголын зах зээл рүү орж ирж байгаа явдал бас байна. Тухайлбал ОХУ-тай холбоотой энэ асуудал гарч ирж байгаа юм. 

Эдгээр байгууллагууд банк байгуулъя гэж орж ирдэг, эхлээд банк бус санхүүгийн байгууллага гэсэн тийм зөвшөөрлийг өгч байгаа, одоо тэгээд сүүлд нь банк болно гээд зарим нь өргөдөл, хүсэлтээ гаргаад явж байгаа юм гэсэн. Тэгэхээр энэ дээр чинь бид жаахан хатуухан байж тэр Засгийн газар хоорондын хэлэлцээрээр зөвшөөрөгдсөн гадаад улсын хуулийн этгээдэд банк бус санхүүгийн үйл ажиллагаа эрхлэх зөвшөөрөл олгоно гэж явах нь зөв биш юмуу. Yнэхээр нэртэй төртэй, одоо банк, гадаадын банк байх юм бол орж ирээд шууд тэр банкныхаа зөвшөөрлийг аваад үйл ажиллагаагаа явуулдаг л юм байгаа биз. Банк бус санхүүгийн үйл ажиллагааг Монголчууд өөрсдөө эрхлэг л дээ, заавал гадаадын хүнийг оруулах гээд байх нь юу байгаа юм. Ийм асуулт байна, энийг тэгээд Монголбанкныхан хариулъя. 

С.Төмөр-Очир: Нэгдүгээр асуултад Энхтүвшин дарга хариулаад, хоёрын Монголбанк юмуу, Эдийн засгийн байнгын хороо хариулна. За Энхтүвшин дарга. 

Ө.Энхтүвшин: Энэ одоо Засгийн газар дээр бас олон яригддаг юм, УИХ-аас өгсөн чиглэл ч бас ийм байгаа. Тэгээд ер нь их олон хуулиудыг ингээд өргөн барих, боловсруулж байгаа энэ шатан дээр энэ Татварын хуулиуд зайлшгүй хөндөгдөөд байгаа юм. Энэ одоо боловсронгуй болоогүйтэй холбоотой юмуу, өөр асуудал байгаа юмуу, ямар ч байсан зайлшгүй л оруулахгүй бол болохгүй байгаа хэсгүүдийгээ л Засгийн газар оруулж ирж байгаа. 

Ер нь бол цаашдаа 2003 оны 1 сарын 1-нээс хүчин төгөлдөр болж байгаа Төсвийн байгууллагын удирдлага, санхүүжилтийн хууль дээр ч гэсэн Засгийн газрын, ер нь төсөв, санхүүгийн талаар баримтлах үндсэн 5 зарчмын нэг бол татвар тогтвортой байна гэсэн ийм заалт орсон байгаа. Тийм учраас цаашдаа бол энэ олон хуулиудыг дагуулж Татварын хууль руугаа ингэж өөрчлөлт оруулдаг асуудал гарахгүй байхаа гэж ингэж бодож байгаа. Сая энэ хуулиудын хувьд бол аргагүй оруулахгүй бол нөгөө талынх нь зохицуулалт болохгүй болчихоод байсан учраас л энийг одоо ингэж оруулж ирсэн юм. 
С.Төмөр-Очир: За баярлалаа. Хоёр дахь асуултад Очирхүү дарга. 

Т.Очирхүү: Ажлын хэсэг манай Авдай гишүүн, Дамиран гишүүн гээд байгаа, хууль санаачлагч ч хариулж болно. Нэмэх зүйл байвал нэмээрэй гэж хүсч байна. 

Тэгэхээр ингэсэн, банк бус санхүүгийн үйл ажиллагаа эрхлэх субъектүүдийг бас энэ хуулиар харьцангуй хязгаарлаж өгч байгаа. Яг энэ төслийн 6.1 дээр Монгол Улсын болон гадаадын хуулийн этгээд Банк бус санхүүгийн үйл ажиллагаа эрхлэхийг зөвшөөрч байгаа. Эний цаана иргэн бол байхгүй байгаа, Монгол Улсын иргэн болон гадаадын иргэн Банк бус санхүүгийн үйл ажиллагаа эрхлэх бол энэ хуулиар хаалттай буюу зөвшөөрөгдөөгүй. За ер нь Монгол Улсын иргэн, гадаад улсын иргэн хуулийн этгээд байгуулаад л Банк бус санхүүгийн үйл ажиллагаа эрхлэхийг нээж өгч байгаа. Яг энэ одоо санал хураалгах гэж байгаа томъёололтой холбогдуулаад ямар зүйл одоо манай ажлын хэсэг их судалгаа хийсэн, тэгээд гадаадын хуулийн этгээд юмуу, гадаадын иргэдэд Банк бус санхүүгийн үйл ажиллагаа эрхлэхийг харьцангуй хязгаарлалттай байвал яасан юм бэ гэдэг судалгаа хийгээд, тэгээд миний түрүүчийн хэлсэн тэр хуулийн этгээд гэдэгт гадаадын хуулийн этгээд нь Засгийн газар хоорондын хэлэлцээрээр зөвшөөрөгдсөн нөхцөлд л Банк бус санхүүгийн үйл ажиллагаа эрхлэхийг зөвшөөрөхөөр орж ирсэн. Тэгээд Байнгын хороон дээр энийг нилээн нухацтай ярьсан, Баяртсайхан гишүүн уг нь манай Байнгын хорооны гишүүн шүү дээ, тэгээд байгаагүй. Тэгээд юу гэж тогтсон вэ гэхээр зэрэг одоо Монголбанкнаас зөвшөөрөл авсан хуулийн этгээдүүд Банк бус санхүүгийн үйл ажиллагаа эрхэлж байна, нэг нь ОХУ-ын хөрөнгө оруулагчтай “Чингисхаан” ББСБ байна, хоёр дахь нь “Сар шинэ” гэсэн Японы хөрөнгө оруулалттай ББСБ байна. Иймэрхүү зүйлүүд дээр хуулийг эргэж яаж үйлчлэлийг нь хийх вэ гэхээр зэрэг болохгүй байна. Тийм учраас энэ Засгийн газар хоорондын хэлэлцээрээр зөвшөөрөгдсөн гэсэн үгийг хасаад тэгээд ерөнхийдөө хуулийн этгээдийн хүрээнд ийм зөвшөөрлийг өгье гэж л Байнгын хороо оруулж ирж байгаа юм. Агуулга нь иймэрхүү л юм байгаа даа. 
С.Төмөр-Очир: За Дамиран гишүүн. 

Ц.Дамиран: Энэ асуудлыг бол ажлын хэсэг анхны хэлэлцүүлгээр оруулахдаа Засгийн газрын зөвшөөрөлтэй бол гадаадын хуулийн этгээд эрхэлж болно, дотоодынх тэртээ тэргүй зөвшөөрлийнхөө дагуу эрхэлж болохоор оруулсан юм. Энэ ямар учиртай оруулсан юм гэхээр зэрэг Баяртсайхан даргын хэлдэг санаа л даа, ерөөсөө энэ ББСБ-ын энэ үйл ажиллагааг Монголын иргэд л хийж байг, гадаадын хувийн цэвэр, бохир мөнгөнүүд орж ирээд энэ мөнгө хүүдийлэх ийм боломжийг олгоод яах вэ, дотооддоо хийе гэсэн санааг хийсэн юм л даа. 

Хоёр дахь хэлэлцүүлгийн явцад бид нар Эдийн засгийн байнгын хороон дээр яриад ерөөсөө энэ чинь нөгөөдөх аль болох эдийн засгийг либеральчлах гэсэн бодлоготой явж байгаа, тэгтэл одоо энэ гадаадын хөрөнгө оруулалтыг хаах заалт болчих нь нэгдүгээрт, хоёрдугаарт одоо үйл ажиллагаа эрхэлж байгаа гадаадын ББСБ-ын үйл ажиллагааг яах вэ, энэ чинь хориглочихно шүү дээ, тэгэхээр зэрэг Чингис хаан гээд ББСБ байгаа, 20 гаруй тэрбум төгрөг Монголд эргэлдүүлж байгаа, тэгэхээр энийг одоо бид нар хуулиар хаачих юм бол энэ болохгүй юм байна, нилээн төвөгтэй юм байна гээд ингээд хоёрдугаар хэлэлцүүлэгт Эдийн засгийн байнгын хороо санал гаргаад энийг авч байгаа юм. Зүгээр үнэхээр тэр бохир мөнгө юмуу, гадны янз бүрийн юмыг зөвшөөрөл өгөхөд нь Монголбанк хянаад, мөнгөний эх үүсвэр цэвэр юмуу, бохир юмуу гэдгийг хянаад явах боломжтой юмаа гэсэн байдлаар ярьж байгаа юм. 

Тэр нэгдүгээр асуудлын хувьд гэвэл татвар байгаа л даа, Татварын хуульд өөрчлөлт оруулахаар. ББСБ-ын хувьд жижиг банк гэсэн маягаар, жижиг бизнест боломж олгох, жижиг зээл олгоход нь дэмжих зорилгоор бид нар энэ хуулийг хийж байгаа. Тэгэхээр зэрэг Банкны хуулинд нөгөө эрсдлийн сангийн татвар ногдох орлогыг хасч байгаа, тэрийг л мөн адилхан ББСБ-д өгчихье гэсэн ийм санаа орж ирсэн юм. Тэгээд ямар ч байсан мэргэжлийнх нь дагуу Төсвийн байнгын хороонд шилжүүлээд ингээд нэгдсэн журмаар ярья гэсэн байдлаар энэ илтгэлд орж байгаа юм. Баярлалаа. 

С.Төмөр-Очир: За баярлалаа. Одоо нэг их тайлбар хэрэггүй биз дээ, Монголбанк тайлбарлах юмуу. За саналаа хураачихъя. За асуулт, хариултаа ямар ч байсан тасалчихъя. Байнгын хорооноос 1 асуудлаар дахин санал хураалгах шаардлагатай гэсэн саналын томъёолол тараасан, тэгэхээр энэ горимын саналаар энэ асуудлаар дахин санал хураалгах шаардлагатай гэсэн Байнгын хорооны саналыг дэмжье гэдгээр санал хураалт явуулъя. 

Бүгд 


40

Зөвшөөрсөн

37

Татгалзсан

  3

92.5 хувийн саналаар санал хураалгах нь зүйтэй гэж үзлээ. 

За саналаа хураая. 


Төслийн 6.1-ийн “хуулийн этгээд, Засгийн газар хоорондын хэлэлцээрээр зөвшөөрөгдсөн” гэснийг “болон” гэж өөрчлөх. Эдийн засгийн байнгын хорооны санал байна. Эдийн засгийн байнгын хорооны саналыг дэмжье гэдгээр санал хураалт явуулъя.


Бүгд 


39


Зөвшөөрсөн 
33


Татгалзсан 

  6


84.6 хувийн саналаар Байнгын хорооны санал дэмжигдлээ. 


За ингээд Банк бус санхүүгийн үйл ажиллагааны тухай хуулийг бүхэлд нь батлая гэдгээр санал хураалт явуулъя. 


Бүгд


39


Зөвшөөрсөн

36


Татгалзсан

  3


92.3 хувийн саналаар Банк бус санхүүгийн үйл ажиллагааны тухай хууль батлагдлаа. 


Монгол Улсын эрх зүйн орчны хувьд бол Банк бус санхүүгийн үйл ажиллагаа явуулах анхны эрх зүйн орчин бүрдэж хууль батлагдлаа. Энэ хууль батлагдсантай холбогдуулж хоёр санал хураалт явуулъя. 


Аж ахуйн үйл ажиллагааны тусгай зөвшөөрлийн хуульд нэмэлт оруулах тухай хуулийг бүхэлд нь батлая гэдгээр санал хураалт явуулъя. 


Бүгд


39


Зөвшөөрсөн

35


Татгалзсан

  4


89.7 хувийн саналаар Аж ахуйн үйл ажиллагааны тусгай зөвшөөрлийн хуульд нэмэлт оруулах тухай хууль батлагдлаа. 


Захиргааны хариуцлагын тухай хуульд нэмэлт оруулах тухай хуулийг бүхэлд нь батлая гэдгээр санал хураалт явуулъя.


Бүгд


40


Зөвшөөрсөн

38


Татгалзсан

  2


95.0 хувийн саналаар Захиргааны хариуцлагын тухай хуульд нэмэлт оруулах тухай хууль батлагдлаа. 


Yйлчлэх хугацааны хувьд 2003 оны 2 сарын 1 гэдгээр санал хураалт явуулъя. 


Бүгд


40


Зөвшөөрсөн

37


Татгалзсан

  3


92.5 хувийн саналаар 2003 оны 2 сарын 1-нээс мөрдөх хугацааг тогтоолоо. 


За баярлалаа.  


ТАВ.Төрийн зарим байгууллагын удирдах албан тушаалын ангилал, зэрэглэлийг тогтоох тухай УИХ-ын 1995 оны 42 дугаар тогтоолд нэмэлт оруулах тухай УИХ-ын тогтоолын төсөл /хэлэлцэх эсэх/


Ажлын хэсгийг урьж байна. Ажлын хэсэгт Төрийн албаны зөвлөлийн дарга Норовсамбуу гуай орж ирсэн байна. 



За тогтоолын төслийг хэлэлцье, тогтоолын төслийн талаар Төрийн байгуулалтын байнгын хорооны дүгнэлтийг сонсоё. Дүгнэлтийг УИХ-ын гишүүн Д.Дондог танилцуулна. Дондог гишүүнийг индэрт урьж байна. 

Д.Дондог: УИХ-ын дарга, эрхэм гишүүд ээ.


Монгол Улсын Төрийн албаны тухай хуулийн 7.9-т: “Улсын Их Хурал, Ерөнхийлөгч, Засгийн газар, Улсын дээд шүүх, Үндсэн хуулийн цэц, Улсын ерөнхий прокурорын газрын ажлын албаны удирдах албан тушаалын ангилал, зэрэглэлийг Улсын Их Хурал тогтооно” гэж заасан. Энэ асуудлаар Үндсэн хуулийн цэц төсөл боловсруулан ирүүлсэн.

Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуулийн төслийн 22 дугаар зүйлийн 5 дахь хэсэгт заасныг үндэслэн “Төрийн зарим байгууллагын удирдах албан тушаалын ангилал, зэрэглэлийг тогтоох тухай УИХ-ын 1995 оны 42 дугаар тогтоолд нэмэлт оруулах тухай” тогтоолын төслийг нэгдсэн хуралдаанд оруулж байна.


Дээрх төслийг Төрийн байгуулалтын байнгын хороо 2002 оны 11 дүгээр сарын 6-ны өдрийн хуралдаанаараа хэлэлцэх явцад Улсын Их Хурлын гишүүд Үндсэн хуулийн цэцийн Тамгын газрын даргыг уг тогтоолын хавсралтын “Үндсэн хуулийн цэц”-ийн “тэргүүн түшмэл” гэсэн ангиллын “АА-1” гэсэн зэрэглэлд хамааруулах нь зүйтэй гэж үзэж УИХ-ын нэгдсэн хуралдаанд оруулан хэлэлцүүлэхээр тогтлоо.

УИХ-ын эрхэм гишүүд ээ.

“Төрийн зарим байгууллагын удирдах албан тушаалын ангилал, зэрэглэлийг тогтоох тухай Улсын Их Хурлын 1995 оны 42 дугаар тогтоолд нэмэлт оруулах тухай” УИХ-ын тогтоолын төслийн талаар тус Байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

С.Төмөр-Очир: За Дондог гишүүнд баярлалаа. За одоо Байнгын хорооны дүгнэлттэй холбогдуулж асуулт асуух гишүүн байна уу. За алга байна. За одоо Байнгын хорооны саналаар УИХ-ын 1995 оны 42 дугаар тогтоолд нэмэлт, өөрчлөлт оруулах тухай УИХ-ын тогтоолыг хэлэлцэх нь зүйтэй гэж Байнгын хороо үзсэн байна, Байнгын хорооны саналыг дэмжье гэдгээр санал хураалт явуулъя. 

Бүгд


40


Зөвшөөрсөн

34


Татгалзсан

  6


85.0 хувийн саналаар хэлэлцэх нь зүйтэй гэж үзлээ. 

Байнгын хороогоор зарчмын зөрүүтэй санал гараагүй учраас анхны хэлэлцүүлэгтэй нь хамт явуулъя гэсэн горимын санал гаргасан байна. Ингээд горимын саналыг дэмжье гэдгээр санал хураалт явуулъя.

Бүгд


40


Зөвшөөрсөн

36


Татгалзсан

  4


90.0 хувийн саналаар анхны хэлэлцүүлгээр батлах нь зүйтэй гэсэн горимын саналыг дэмжлээ. 


Ингээд Төрийн зарим байгууллагын удирдах албан тушаалын ангилал, зэрэглэлийг тогтоох тухай УИХ-ын 1995 оны 42 дугаар тогтоолд нэмэлт оруулах тухай УИХ-ын тогтоолыг бүхэлд нь батлая гэдгээр санал хураалт явуулъя. 


Бүгд


40


Зөвшөөрсөн

35


Татгалзсан

  5


87.5 хувийн саналаар Төрийн зарим байгууллагын удирдах албан тушаалын ангилал, зэрэглэлийг тогтоох тухай УИХ-ын 1995 оны 42 дугаар тогтоолд нэмэлт оруулах тухай УИХ-ын тогтоол батлагдлаа. 


За ажлын хэсгийнхэнд баярлалаа. 


Өнөөдрийн нэгдсэн хуралдаанаар хэлэлцэх асуудал дууссан тул нэгдсэн хуралдаан хаасныг мэдэгдье.  


Эрдэнэсийн сангийн тухай хуульд нэмэлт, өөрчлөлт оруулах тухай Монгол Улсын хууль тараагдсан, саналтай гишүүн байна уу, алга байна. Сонслоо. Төрийн өмчийг 2001-2004 онд хувьчлах үндсэн чиглэлд өөрчлөлт оруулах тухай УИХ-ын тогтоолын төсөл тараагдсан, саналтай гишүүн байна уу. Байхгүй байна. Эцсийн найруулга сонслоо. Хуулийн төсөл буцаах тухай УИХ-ын тогтоолын төсөл байна, Оюун гишүүний санаачилсан хуулийг буцаах, энэ дээр саналтай гишүүн байна уу. Алга байна. За эцсийн найруулга сонслоо. За баярлалаа. 

Энэ өдрийн хуралдаан 12.40 цагт өндөрлөв.

Соронзон хальснаас буулгасан:

ХУРАЛДААНЫ НАРИЙН

БИЧГИЙН ДАРГА 





С.ЭРДЭНЭЧИМЭГ
 

